
УнэтIыныгъэ нэхъыщхьэхэр яубзыху

Пщэрылъхэр ящещI

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Мэкъумэш 
IуэхущIапIэхэр

КупщIафIэу икIи
куэд къызэщIиубыдэу

АБХЪАЗ. КъэралитIыр дяпэкIи бы-
дэу щызэдэлэжьэнущ егъэджэны-
гъэм. Абы щыхьэт тохъуэ УФ-мрэ Аб-
хъа зымрэ а IэнатIэмкIэ я министрхэу 
Кравцов Сергейрэ Габлие Иналрэ 
иджы дыдэ Iэ зыщIадза зэгурыIуэны-
гъэр.

Урысейр мы щIыналъэм куэдкIэ 
доIэпыкъу. Абыхэм ящыщщ школ авто-
бусхэр, компьютер Iэмэпсымэхэр зэра-
хуиутIыпщыр, кабинетхэр зыхуейхэмкIэ 
къызэрызэригъэпэщыр, апхуэдэуи 
егъэ джэныгъэм щаIэ зэфIэкIымкIэ 
зэдэгуэшэныр. 

Дызэрыт илъэсым министерстви-
тIым къалэнышхуэхэр зыхуагъэувы-
жащ. Абыхэм я мурадщ абхъаз шко-

Зауэмрэ лэжьыгъэмрэ я ветеранхэм я 
Налшык къалэ IуэхущIапIэм иджыблагъэ 
яхуеблэгъащ «Пашэхэм я зэщIэхъееныгъэ» 
зэ гухьэныгъэм и щIыналъэ къудамэм и 
унафэщI Шыпш Аслъэн, гимназие №14-мрэ 
курыт школ № 19-мрэ щеджэхэр, абыхэм я 
гъэсакIуэхэр.

ЗАУЭМРЭ лэжьыгъэмрэ я ветеранхэм я Нал-
шык къалэ IуэхущIапIэм и унафэщI Абдулаев 
Мустэфа къызэхуэсахэм яхутепсэлъыхьащ 
ира гъэкIуэкI лэжьыгъэм. 

- Зи ныбжь хэкIуэтахэм я хуитыныгъэхэр 
 хъумэным ди нэIэ тетщ, ахэр зыIууэ гугъуех-
ьхэр яхузэхыдогъэкI, я узыншагъэм дыщIо-
упщIэ. ДыхущIокъу дэтхэнэми и гур фIы 
зэрыхуэт щIыным, зэрыдгъэгушхуэным, - къы-
хигъэщащ абы. - ЦIыхум и ныбжьыр хэкIуэта 
иужь, зи гугъу сщIыхэм икъукIэ мыхьэнэшхуэ 
яIэщ. Ди жагъуэ зэрыхъунщи, мы зэманым 
ирихьэлIэу, нэмыцэ гъэрыпIэхэм иса цIыху 13, 
ветерану 11 диIэжу аращ. 2015 гъэм абыхэм я 
бжыгъэр псори зэхэту цIыху 380-рэ хъууэ щы-
тащ. 

 Абдулаевым щIалэгъуалэм яжриIащ Хэку 
зауэшхуэм и илъэсхэм Къэбэрдей-Балъкъэ-
рым и щыхьэрым игъэлъэгъуа лIыгъэмрэ ха-
хуагъэмрэ къалъытэу, 2010 гъэм гъатхэпэм и 
25-м Урысейм и Президентым и УнафэкIэ 
«Дзэ щIыхьым и къалэ» цIэ лъапIэр къызэ-
рыфIащар. 

Апхуэдэуи зэфIагъэкIа Iуэхугъуэхэм ящыщу 
нэхъыжьым къигъэлъэгъуащ 115-нэ шуу ди-
визэм и фэеплъыр хъумэн зэрыхуейм теухуауэ 
щIыналъэ унафэщIхэм зыхуагъазэу, мыгувэуи 
ХьэтIохъущокъуэм и жыг хадэм абыхэм я фэ-
еплъ лъэс лъагъуэр зэрыщаубзы хуар. «А лъа-
гъуэр «Трек» гуэлым деж къы щыщIедзэ, аб-
деж дыди фэеплъ пхъэбгъу щагъэуващ. Догу-
гъэ щIыпIэр зэIузэпэщ ящIыну, лъагъуэм 
плиткэ иралъхьэну, и Iуфэхэм жыгхэр щыхасэ-
ну, тIысыпIэхэри щагъэувыну», - дыщIигъуащ 
Абдулаевым.

«Пашэхэм я зэщIэхъееныгъэ» зэгухьэны-
гъэм хэтхэм жаIащ зи закъуэу псэу нэхъыжь-
хэм зыщIагъэкъуэну зэрыхьэзырыр, я унэр 
зэщIэкъуэн, пщIантIэр, хадэр зыхуей хуэ-
гъэзэн, тыкуэным яхуэкIуэн жыпIэми. 

«КъБР-м Лэжьыгъэмрэ цIыхухэм защIэгъэ-
къуэнымкIэ и министерствэм зыхуэдгъэза-
гъэххэщ, республикэм и районхэм гуп щхьэ-
хуэхэр щызэщIэдгъэуIуэу, ди нэхъыжьхэм сэ-
бэп дахуэхъуну дыхуейуэ», - къыхигъэщащ 
Шыпш Аслъэн икIи Абдулаевым а мурадыр 
игу зэрыдыхьар жиIащ.

Зауэмрэ лэжьыгъэмрэ я ветеранхэм я Нал-
шык къалэ IуэхущIапIэм и унафэщIым и 
 къуэдзэ ПщыхьэщIэ Лейлэ илъэситху ипэ зы-
Iууа  Iуэху игу къигъэкIыжащ. «Хэку зауэшхуэм 
хэкIуэда гуэрым и щхьэгъусэм дыдэIэпыкъуну 
мурад зэрыдиIэр щыжетIэм: «Зыри сыхуейтэ-
къым, ауэ махуэшхуэм и пэ къихуэу, унэр згъэ-
къэбзэну си нэ къыхуокIри, къыздэIэпыкъу-
фын волонтёр щыIэу пIэрэ?», - къитыжащ 
жэуапу. АрщхьэкIэ абы щыгъуэм апхуэдэхэр 

Къэбэрдей-Балъкъэрым и Iэтащхьэ 
КIуэкIуэ Казбек хэтащ балъкъэр лъэп-
къыр хэкум зэрырашрэ илъэс 81-рэ 
зэрырикъум теухуауэ екIуэкIа  фэеп лъ 
дауэдапщэхэм. ЩIыналъэм и уна-
фэщIым удз гъэгъахэр щигъэтIы-
лъащ 1944 – 1957 гъэхэм къэралым 
щызэрахьа политикэ залымыгъэхэм 
хэкIуэдахэм я мемориалым деж.

ХЭКУМ ирашу къэзымыгъэзэжа ба лъ-
къэрхэм я фэеплъыр ягъэлъэпIэну 
зэхуэсым кърихьэлIат КъБР-м и Парла-
ментым и УнафэщI Егоровэ Татьянэ, 
республикэм и Правительствэм и Уна-
фэщI Мусуков Алий, парламентым и 

депутатхэр, правительствэм хэтхэр, 
жылагъуэ, дин лэжьакIуэхэр. ПэкIум ап-
хуэдэу хэтащ Шэшэн, Ингуш, Къэрэ-
шей-Шэрджэс республикэхэм я лIы-
кIуэхэри. 

А къэхъукъащIэр ди республикэм и 
тхыдэм и напэкIуэцI нэхъ гуауэхэм 
ящыщщ. Балъкъэрхэм а махуэм ядо-
нэщхъей щIыналъэм щыпсэу адрей 
лъэпкъхэри. Абыхэми нобэми ящы-
гъупщэркъым цIыху минхэм я гъащIэм 
лъэужьышхуэ къыхэзына, дыркъуэ хэ-
мыгъуэщэж тезыдза а гузэвэгъуэр.

ПэкIум кърихьэлIахэр дакъикъэкIэ 
щыму яхуэщыгъуащ зи адэжь щIына-
лъэм ирашу гъуэгу здытетым хэкIуэда-

хэм, хамэ щIыпIэхэм зи псэ щызына-
хэм, хэкум къэзыгъэзэжыну зи насып 
къри мыхьэкIа псоми. Зэхуэсым къы-
щыпсэлъахэм къыхагъэщащ зэкъуэ ты-
ныгъэм, зызэщIэгъэкъуэным сыт щы-
гъуи мыхьэнэшхуэ зэраIэр. ЦIыху къы-
зэрыгуэкIхэм я гущIэгъур, гулъытэр 
къы зэрымыкIуэу къахуэщхьэпащ ди 
 къуэш лъэпкъыр кIуэдыпIэм къи кIы ным-
кIэ, я хабзэр, бзэр яхъумэжынымкIэ. 

Нэщхъеягъуэ махуэм ирихьэлIэу ме-
мориалым къыщызэрагъэпэща выстав-
кэми зыщаплъыхьащ пэкIум хэтахэм, а 
зэман хьэлъэм ехьэлIа теплъэгъуэ 
гурыфIыгъуэншэхэм щхьэж и гум щи-
гъащIэр я нэгум къищу.

КIуэкIуэ Казбек республикэр зэ-
щIэгъэкъэбзэным теухуа мазэ лэ-
жьыгъэ зэрекIуэкIынур хэIущIыIу 
ищIащ.

«КЪЭБЭРДЕЙ-Балъкъэрым гъат-
хэр къыщихьащ, хуабэ къэхъуащ икIи 
республикэм щыпсэухэм, хабзэ зэра-
хуэхъуауэ, я псэупIэхэм къедза щIы-
пIэхэр, пщIантIэхэр зэщIагъэкъабзэ.

Илъэс къэси хуэдэу, нэхъыжьхэм 
защIэгъэкъуэным хуэгъэпса щэбэт 
щIыхьэху иракIуэкIынущ гъатхэпэм и 
22-м. Ди республикэ дахэм и къа-
лэхэр, къуажэхэр гъэкъэбзэным, зэIу-
зэпэщ щIыным хуэунэтIа республи-
кэпсо мазэ лэжьыгъэ а махуэм 
къыщыщIэдзауэ едгъэкIуэкIыну икIи 
абы псори дызэгъусэу дыхыхьэну 
къы хызолъхьэ.

2025 гъэм и щIышылэм 
республикэм и мэкъу-
мэш, фермер, уней Iуэху-
щIапIэхэм зэхэту лырэ 
джэдкъазылу къалэжьам 
хагъэхъуащ икIи ар (псэу-
уэ шэчауэ) тонн мини 3,2-
рэ хъуащ е нэгъабэ и 
апхуэдэ пIалъэм процен-
ти 111,7-кIэ хуэкIуэу, къи-
тащ иджыблагъэ Кавказ 
Ищхъэрэм Статистикэм-
кIэ и управленэм. 

Къыхэдгъэщынщи, ищ-
хьэIуэкIэ къыщыдгъэлъэ-
гъуа лы тонн мини 3,2-м 
щыщу тонн мини 2,5-р 
джэд къазылщ, тонн мин 
0,5-р – былымылщ, тонн 
мин 0,2-р – мэлылрэ бжэ-
нылрэщ. 

Республикэм и щIына-
лъэ хэм ар ятебгуашэу 
щытмэ, Прохладнэ райо-
ныр япэ увыпIэм щытщ. 
Къапщытэж пIалъэм 
къриу быдэу абы къыщалэ-
жьащ тонн мин 1,4-рэ. 
ЕтIуанэм Аруан щIына-
лъэр щытщ, тонн мин 0,53-
рэ иIэу. Ещанэр Шэджэм 
районырщ. 2025 гъэм и 
щIы шылэм къриубыдэу 
абы и Iэщыхъуэхэм лырэ 
джэдкъазылу тонн мин 
0,48-рэ къалэжьын яхузэ-
фIэкIащ. 

ХЬЭЩЫКЪУЕЙ Олег.

КъБР-м и Iэтащхьэ КIуэ-
кIуэ Казбек лэжьыгъэ Iуэху-
кIэ хуэзащ Iуащхьэмахуэ ра-
йоным щIыпIэ самоуправле-
нэмкIэ и советым и унафэкIэ 
щIыналъэ администрацэм и 
Iэтащхьэу мы махуэхэм 
ягъэу ва Отаров Мухътар.

ЗЭIУЩIЭМ щытепсэлъы-
хьащ районым и зыужьыны-
гъэм теухуауэ я мурадхэм, 
лъэпкъ проектхэмрэ щIына-
лъэ программэхэмрэ зэра-
гъэзэщIам кърикIуахэм.

Нэгъабэ унэтIыныгъэ нэ-
хъыщ хьэу щытахэм ящыщ 
зыщ псэупIэ-коммунальнэ ин-
фраструктурэр къэгъэщIэ рэ-
щIэжыныр. Къуажэхэм лъэ-
ныкъуэ куэдкIэ зегъэужьын 
къэрал программэмкIэ Тыр-
ныауз къалэм щызэра-
хъуэкIащ псыр зэрыкIуэ бжьа-
мийуэ километри 5,6-рэ. Мы 
зэманым Кавказ Ищхъэрэ 
федеральнэ щIыналъэм зе-
гъэужьын программэмкIэ 
Азау хуейм къыщыщIэдзауэ 
Эльбрус къуажэм нэс псы 
фIейхэр зэрагъэкъабзэ ухуэ-
ныгъэхэр къыщагъэщIэ рэ-
щIэж. Тырныауз къалэм псы-
жапIэ кIэнауэхэр ухуэн щы-
щIадзащ.

Гулъытэшхуэ хуащI социа-
льнэ унэтIыныгъэми. Тырныа-
уз къалэм зыхуей щы-
хуагъэзэжащ школыр, ЩIалэ-
гъуалэ центр къыщызэIуа-
хащ, ЛашкIутэ дэт курыт 
еджа пIэм зэгъэпэщыжыны-

Я щхьэ IуэхукIэ къыхуэкIуэхэм зэраIущIэ хабзэм ипкъ ит-
кIэ, КъБР-м и Iэтащхьэ КIуэкIуэ Казбек гъатхэпэм и 8-м 
яхуэ защ дзэ Iуэху хэхам хэтхэмрэ ветеранхэмрэ, абыхэм я 
унагъуэхэм щыщхэм.

ЦIыхухэм зыкъыхуагъэзат Iуэху зэмылIэужьыгъуэхэр зэфIа-
гъэкIынымкIэ дэIэпыкъуэгъу хуэныкъуэу. И нэхъыбапIэкIэ 
ахэр ехьэлIат я гугъуехьхэр дэгъэкIынымкIэ щIыпIэ унафэр 
зыIэщIэлъхэм гулъытэ зыхурагъэщIыным, я псэупIэхэр ира-
гъэфIэкIуэным.

Республикэм и Iэтащхьэм зэрызыкъыхуагъэза псоми ятеу-
хуа пщэрылъхэр яхуищIащ гъэзэщIакIуэ властым и органхэу 
ахэр зэфIэхынымкIэ жэуап зыхьхэм. Ахэр зэрызэфIагъэкI 
щIыкIэр езым и нэIэ щIэтынущ.

гъэхэр щрагъэкIуэкIащ. Эль б-
рус жылэм ЩэнхабзэмкIэ 
унэрэ узыншагъэр щрагъэ-
фIэкIуэж физкультурэ ком-
плексрэ щаухуащ, Олимп 
джэгу хэм хэтынухэр щагъэ-
хьэзыр спорт школым зэгъэ-
пэщыжыныгъэ лэжьыгъэр 
щра гъэжьащ. Апхуэдэу Тыр-
ныауз дэт поликлиникэр, Мо-
каев М. Х. и цIэр зезыхьэ, 
ЩIалэгъуалэмрэ сабийхэмрэ 
я творчествэ зыужьыныгъэ-

хэмкIэ центрыр, Гундэлэн и 
амбулаторэр зыхуей хуа-
гъэзэж. Терскол щаухуэ тIы-
сы пIи 150-рэ зиIэ школ. Къи-
щы нэмыщIауэ, Тырныауз сыт 
и лъэныкъуэкIи зэпэщ ща-
щIащ Мусукаевым и цIэр 
зезыхьэ уэрамымрэ Эльбрус 
проспектым и лъэс лъа-
гъуэмрэ. Районым хиубыдэ 
гъуэгуу километр 25,7-рэ зы-
хуей хуагъэзэжащ щIыналъэ 
бюджетым и мылъкукIэ.

КIуэкIуэ Казбек район ад-
министрацэм и унафэ щIы-
щIэм ехъуэхъуащ и лэжьы-
гъэм ехъулIэныгъэхэр щиIэ-
ну. Республикэм и Iэтащхьэм 
къыхигъэщащ къытщIэхъуэ 
щIэблэм я къэкIуэнур мамы-
ру щытыным, Урысейм и 
щхьэхуитыныгъэр хъумэным 
дзэ Iуэху хэхам щыIэу щIэбэн-
хэр дэIыгъыныр Iуэхугъуэ нэ-
хъыщхьэхэм ящыщ зыуэ 
зэрыщытыр.

диIэтэкъыми, пщIэкIэ унэхэр зэлъыIузых Iуэху-
щIапIэхэм хуэдэ къедджэ зэрыхъунур жетIат. 
Ар цIыхубзым икъукIэ игъэщIэгъуат. Иджы ди 
гуапэщ лэжьыгъэм щымышынэ мыпхуэдэ 
щIа лэгъуалэ, хуэныкъуэм зыщIигъэкъуэну 
хьэ  зыру, къызэрыдэкIуэтейр», - жиIащ Пщы-
хьэщIэм. 

А хъыбарым едэIуа нэужь, ныбжьыщIэхэр 
Абдулаев Мустэфа елъэIуащ и сабиигъуэр 
къаж риIэжыну. «УIэгъэ нэхъ хьэлъэр анэр 
пфIэкIуэдынращ. Фи анэхэр фIыуэ флъагъу, я 
жагъуэ фымыщI. Сэ си анэр илъэс 14 сыхъуу 
сфIэкIуэдащ», - къыхигъэщащ нэхъыжьым. 
Апхуэдэуи абы игу къигъэкIыжащ зауэ нэу-
жьым школым щыщеджа илъэсхэр. «Уэзды-
гъэ, ручкэ, тхылъымпIэ диIэтэкъым. Фэтыджэн 
уэздыгъэ щIэгъэнауэ, баш цIыкIум кIэрыпха 
къабзийкIэ газетхэм дытетхыхьыу арат. Гун-
дэлэн псом зы патефон закъуэт щыIэр. Ауэ а 
гугъуехьхэм емылъытауэ, гуапагъэрэ зэ-
гурыIуэрэ ди зэхуаку дэлът, зыр адрейм и дэIэ-
пыкъуэгъушхуэт», - дыщIигъуащ Абдулаевым.

Шыпш Аслъэн IуэхущIапIэр дэIэпыкъуныгъэ 
гуэр хуеймэ щыщIэупщIэм, нэхъыжьым жи-
Iащ: «Налшык къалэ и Вольнэ Аул хьэблэм 
 Хэку зауэшхуэм хэтахэр щыщIалъхьэжа кхъэ 
щыIэщ. Илъэс куэд хъуауэ ар фэеплъ щIыпIэу 
къалъытэным дыпоплъэ. Кхъэр зэщIокIэж, 
зыми игъэкъабзэркъыми», - и гуныкъуэгъуэр 
жиIащ нэхъыжьыр.

Шыпшым ар къигъэгугъащ махуэ гуэр ха-
хыу, зи гугъу ищIа щIыпIэм кIуэуэ еплъыну, 
итIанэ ар зэрызэщIрагъэкъуэнур къызэрызэра-
гъэпэщынур. Апхуэдэуи абы къыхигъэщащ зэ-
гухьэныгъэм хэт щIалэгъуалэм 115-нэ шуудзэм 
и лъэс лъагъуэми щIэх-щIэхыурэ щэбэт 
щIыхьэхухэр зэрыщрагъэкIуэкIыфынур. 

Лэжьыгъэм и ветеран Къардэн Эммэ Шыпш 
Аслъэн фIыщIэ хуищIри, щIалэгъуалэр 
зыдэплъен щапхъэ зэраIэм шэч къызэрытри-
мыхьэр жиIащ. 

Зэхуэсым хэта щIалэгъуалэри тепсэлъыхьащ 
Хэку зауэшхуэм хэта я Iыхьлыхэм я гъуэ-
гуанэм. 

«Пашэхэм я зэщIэхъееныгъэмрэ» Зауэмрэ 
лэжьыгъэмрэ я ветеранхэм я Налшык къалэ 
IуэхущIапIэмрэ зэгурыIуащ 1941 – 1945 гъэхэм 
екIуэкIа зауэм теухуа фильмхэм я гъэлъэ-
гъуэныгъэ зэгъусэу къызэрагъэпэщыну. Абы 
кърагъэблэгъэнущ зауэм и ветеранхэр, абы зи 
сабиигъуэр хиубыдахэр, я къару емыблэжу 
лэжьа нэхъыжьхэр. 

 КЪУЩХЬЭ Назар.

Нэхъыжьхэмрэ
нэхъыщIэхэмрэ
зэчэнджэщу

«Адыгэ  псалъэр»
къезыгъэхьхэм  папщIэ

2025 гъэм и япэ илъэс 
ныкъуэм щIэджы кIа кIуэ-
хэм яIэрыхьэну газетхэм-
рэ журналхэмрэ Iэ щы-
щIадз зэманым къыпещэ. 
«Адыгэ псалъэ» газетыр 
зыIэ рыхьэну  хуейхэм 
хъы бар фыдогъащIэ - ар 
къевгъэхьын папщIэ Iэ 
щыщIэвдз хъунущ Уры-
сей пощтым и дэтхэнэ 
IуэхущIапIэми.

Мази 3-м «Адыгэ пса-
лъэ» газетым и  уасэщ:

унэм ныфхуахьыну фы-
хуеймэ - сом 541-рэ 
кIэпIейкIи 5-рэ;

фэ езым пощтым къы-
щыф щтэжынумэ - сом 
493-рэ кIэ пIейкIэ 77-рэ.

Ди индексыр П5894

Жылагъуэ зэхуэсыпIэхэр, фэеплъ-
хэм, социальнэ IуэхущIапIэхэм я хъу-
реягъхэр, фэтэр куэду зэхэт пщIан-
тIэхэр, псы Iуфэхэр, гъуэгу гъунэхэр 
дгъэкъэбзэнщ, дгъэдэхэнщ», - къы-
хигъэщащ КIуэкIуэ Казбек.

ЩIыналъэм и УнафэщIым Правите-
льствэм пщэрылъ щищIащ  муници-
палитетхэм ящIыгъуу зыхуэфащэ 
къы зэгъэпэщыныгъэ лэжьыгъэхэр 
ири  гъэкIуэкIыну. Мыгувэу абы теухуа 
уна фэ къащтэнущ.

«Шэч къытесхьэркъым, нэгъаби 
хуэ дэу, псоми ди зэхуэдэ Iуэху щхьэ-
пэм IуэхущIапIэхэр, организацэхэр, 

жылагъуэ зэгухьэныгъэхэр, волонтер-
хэр къызэрыхыхьэнум. Мы гъэм дэ 
догъэлъапIэ ТекIуэныгъэ Иныр илъэс 
80 зэрырикъур, а махуэшхуэм зыхуэ-
гъэхьэзырыным теухуа Iуэхухэр рес-
публикэм и дэнэ щIыпIи щокIуэкI. Да-
уи, псоми я гуапэ хъунущ накъыгъэ 
махуэшхуэхэм ди зэхуэдэ унэр къаб-
зэу, зыхуей хуэзауэ дрихьэлIэмэ», - 
къыхигъэщхьэхукIащ КIуэкIуэ Казбек. 

ЩIыналъэм и Iэтащхьэм Къэбэр-
дей-Балъкъэрым щыпсэу псори 
къыхуриджащ республикэр зэIузэпэщ 
щIыным хуэгъэза мазэ лэжьыгъэм 
къыхыхьэну.

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

лакIуэхэм урысыбзэмрэ литературэм-
кIэ я олимпиадэхэр ирагъэкIуэкIыныр, 
а къэралым и студентхэмрэ егъэджа-
кIуэхэмрэ папщIэ Гъэмахуэ школ къы-
зэIуахыну, нэгъуэщI Iэджи. 

Абхъазыр хуейщ 2036 гъэм нэсыху, 
адэкIи 2040 гъэм къриубыдэу къыпи-
щэну егъэджэныгъэ IэнатIэм зэрызри-
гъэужьыну стратегие зэтриухуэнымкIэ 
Урысейр здигъэIэпыкъуну. 

Зи чэзу дэIэпыкъуныгъэ

АДЫГЕЙ. Мейкъуапэ къэрал техно-
логие университетым и экологие фа-
культетым и студентхэмрэ егъэджа-
кIуэхэмрэ дзэ Iуэху хэхам хэтхэм ар-
гуэру ядэIэпыкъуащ.

Иджы абыхэм хузэхуахьэсахэм 
 хухалъхьащ хущхъуэхэмрэ уIэгъэпх-
хэмрэ, IэфIыкIэхэр, псалъэ гуапэхэр 

зэрыт  письмохэр.
- Тыгъэ хэха хъуащ Хэкум и хъума-

кIуэм и махуэм егъэщIылIа хъуэхъухэр. 
Ахэр ягъэхьэзыращ зи узыншагъэм сэ-
къат иIэ сабийхэр щаIыгъ школ-интер-
натым и гъэсэнхэм, - къет МГТУ-м и 
пресс-IуэхущIапIэм.

Урысейм и щIыхьыр 
щиIэтыну

КЪЭРЭШЕЙ-ШЭРДЖЭС. Тамбий 
Адемыркъан Урысейм къыбгъэдэ-
кIыу хэтынущ самбэмкIэ екIуэкIыну 
дунейпсо зэхьэзэхуэм. Абы Урысей 
зэпеуэм дыщэ медаль къыщихьащ.

2025 гъэм мазаем и 17 - 21-хэм Пензэ 
къалэм щекIуэкIащ зи ныбжьыр илъэс 
17 - 20-м итхэм я деж самбэмкIэ пашэ-
ныгъэр Урысейм къыщыхьыным теухуа 
зэпеуэ. Абы хэтащ Урысейм и щIына-
лъэ 63-м я спортсмен 578-рэ. 

Зи гугъу тщIы зэпеуэхэм КъШР-м 
щыщ Тамбий Адемыркъан щытекIуащ. 
АрдыдэмкIэ хуитыныгъэ къихьащ мы 
гъэм и жэпуэгъуэм Индонезием щызэ-
хыхьэну дунейпсо чемпионатым Уры-
сейм и щIыхьыр щихъумэну.

Адемыркъан и гъэсакIуэхэщ Кабанов 
Дмитрий, Уэзы Мухьэмэд, Брат Къап-
лъэн сымэ. 

УЭРДОКЪУЭ Женя. 

Налогхэр

Ди  газетыр  зауэм  и  лъэхъэнэм

Зыгъэхьэзырар
ЩХЬЭЩЭМЫЩI Изэщ.

КъБР-м Егъэджэныгъэмрэ щIэ-
ныгъэмкIэ и министерствэм 2024 
гъэм иригъэкIуэкIа лэжьыгъэр 
къызэщIэзыкъуэж зэIущIэ иджы-
благъэ щекIуэкIащ. Къулыкъу-
щIапIэм блэкIа илъэсым зэфIих-
хэмрэ къыпэщылъ Iуэхугъуэхэм-
рэ щрипсэлъащ, къехъулIахэмрэ 
зы хунэмысахэмрэ я гугъу ща-
щIащ.

ЗЭХУЭСЫМ кърихьэлIащ КъБР-м 
и Парламентым ЕгъэджэныгъэмкIэ, 
щIэныгъэмрэ щIалэгъуалэм я 
IуэхухэмкIэ и комитетым и унафэщI 
Емуз Нинэ, КъБР-м Егъэджэны-
гъэмрэ щIэныгъэмкIэ и министер-
ствэм и Жылагъуэ советым и 
унафэщI Сэхъурокъуэ Хьэутий, 
 КъБР-м егъэджэныгъэмкIэ и Iэна-
тIэм и профсоюзхэм я зэгухьэны-
гъэм и унафэщI Карныш Сергей, 
щIыналъэхэм егъэджэныгъэмкIэ и 
IуэхущIапIэхэм я уна фэщI хэр, егъэ-
джакIуэхэр, жылагъуэ лэ жьакIуэ-
хэр.

КъулыкъущIапIэм и унафэщI 
 Езауэ Анзор зэхуэсыр къыщызэIуи-
хым, къызэхуэсахэм яжриIащ егъэ-
джэныгъэр зэрыщыту IэнатIэм теу-
хуауэ къэралым иубзыхуа полити -
кэм зэрытетыр, абы къигъэув къа-
лэнхэр игъэзэщIэну зэрыхущIэкъур. 
«Иужьрей илъэсхэм, гу зэрылъыф-
тащи, егъэджэныгъэ IэнатIэм зэ-
хъуэкIыныгъэхэр щокIуэкI. Ауэ 
 щыхъукIэ щIэуэ къэхъухэр зыу жьы-
ныгъэм хуэгъэпсащ, ди еджапIэхэм 
я зэIузэпэщыныгъэм къыщегъэ -
жьауэ ныбжьыщIэхэм ягъуэт щIэны-
гъэм и фIагъым хэгъэхъуэным щы-
щIэкIыжу Iуэхугъуэ зэмылIэужьы-
гъуэхэр къызэщIеубыдэ. Илъэс зыб-
жанэ хъуауэ ди щIыналъэм курыт 
щIэныгъэ щрагъэгъуэт IуэхущIапIэу 
итыр зэгъэпэщыжыным, зехьэным, 
иджырей техникэхэр къахуэщэху-
ным ерыщу иужь дитщ. Ухуэныгъэ-
щIэхэри ди мащIэкъым. Лэжьыгъэу 
екIуэкIыр ухуэныгъэхэм я мардэм 
тетщ, апхуэдэ дыдэуи еджэныгъэр 
зэрыщыту къэралым иубзыхуа жып-
хъэхэм йозагъэ. ЕджапIэхэм яIэ Iэ-
малхэр къэтлъытэурэ, ухуэныгъэ 
щхьэхуэхэр къащыпытщIыхьи мы-
мащIэу щыIэщ. Абы и фIыгъэкIэ ди 
сабийхэм я нэхъыбэр пщэдджы жьы-
кIуэ хъуащ, шэджагъуакIуэу кIуэхэр 
хэпщIыкIыу мащIэ хъуащ. Ди еджа-
пIэхэм техникэщIэкIэ къызэмыгъэ-
пэща, классым и кIуэцIкIэ егъэджа-
кIуэр зыхуэныкъуэну IэмалкIэ мы-

Ныбжьэгъу фэеплъ
Тафэ акъужьыр сабэншэу
ГъэнщIат, епэркIи гум хыхьэрт,
Шытх кIапсэ кIыхьхэр хъеиншэу
Мамырыпауэ упщIафэт:

- Сыт уи ныбжьэгъухэм къуэ хахуэм
ЩIызхамыхыжыр уи псалъэр,
Лъэщым уи нэгум нэщхъейхэм
Я ныбжь техьахэм сыт хэлъыр?

ГъащIэ хэмытми нэ бзийхэр
УнкIыфI ямыIэу мэлыдри,
Дэпу лIыхъужьым уи лIыгъэр
Маржэ! - къыджиIэу къытхэти!

ЩIы - анэм IэплIэ ди ТIушэм
Мис а сыхьэтым хуищIыжырт,
Тыгъэу епэрхэм лIыхъужьым
ХуащIамкIэ зэ закъуэ бауэжырт.

Ину Iэ лъэщхэр шияуэ
ЩIы хуабэр бгъэгум щIикъузэрт,
Залмыгъэ зехьэхэм ар лIауэ
Щытми иджыри езауэрт!

- Хейуэ кIуэтахэм щыщ зыуэ

Си къуэшыр хьэхэм ялIащ,
А зы щхьэм и пIэм фрицуэ
Щэ тезукIэну сэ сIуащ.

Щэр зы фрицым хуэныкъуэу
ГъащIэм Iэпкълъэпкъыр къегъанэ,
- Шынэ зы махуэ симыIэу
Сывдэзэуахэщ - силъ фщIэжхэ!

Мо си «Максимыр» ныздэфщтэ,
ИпэкIэщ плъапIэр - фыздилъхэ,
Бий гущхьэ лъапсэр, си къуэшхэ,
Джатэр маисэщ - пывупщIхэ!

ФIэкIа жимыIэу ди ТIушэм
И гъащIэ нурхэр къухьащ,
Пщэдыджыжь щхъуэшхэр зи щыгъэ
ЩхъуакIэр и джанэу щIэтлъхьащ.

Лъэщу заIэтри лIыхъужьхэр
Зэ еплъыжахэщ я Iэщэм,
КъэщтэпкI хэмыту губжьахэр 
ЩIэтIысыкIахэщ бой Iугъуэм.

УафэхъуэпскI бийуэ я джатэр
Ныщызолъатэр бий хъушэм,
Мэш бэв и пхыру яубзытэр
Фриц кIий гуохэр лIыхъужьхэм.

Зы фриц закъуэ а щIыпIэм
И щхьэр пкъым фIэту икIакъым.
Миус аргъейхэри ди джатэм
Нобэ нышыншэ ищIакъым.

ХьэпIацIэ Iусу фрицхэр
Тафэм пхырыбзу тещIахэщ,
ГъащIэ насыпыр пэж дыгъэм
ЩитIагъэжахэщ а щIышхуэм.

Аргуэру бгы кIапсэ дымахэм
Iугъуэ, гъущI плъахэр щахыжхэр,
Пшапэ акъужьхэри лIыхъужьым
И деж хуэушэурэ къосыжхэр.

Полевая почта 13232.
«Социалистическэ

Къэбэрдей-Балъкъэр» 
№87, 1944 гъэ, февралым и 13.

Гу зылъытапхъэ
Тхыгъэм иджырей ди пэжырытхэм, 

стилистикэм темыхуэхэр хэтщ, ауэ ахэр 
зэдмыхъуэкIыжмэ нэхъ тэмэму къэт-
лъытащ.

Газетым  къизыхыжар
УЭРДОКЪУЭ  Женящ.

Къэбэрдей-Балъкъэрым 
и Музыкэ театрым ще-
кIуэкIащ Бзылъхугъэхэм          
я дунейпсо махуэм теухуа 
концерт  гукъинэж. Ар 
къызэIуахащ республикэм 
и «Кабардинка», «Терские 
казаки» академическэ 
 ансамблхэм, «Балкария» 
Iуэры Iуатэ-этнографие гу-
пым. 

ТЕАТРЫМ и пэIущIэ пэ-
шым и деж къыщызэрагъэ-
пэщат сурэт щызытребгъэх 
хъун плIанэпэ дахэ. ЦIыху-
хэр къыщыщIыхьэми щы-
щIэкIыжми къыщыувыIащ 
абы и деж, цIыхубзым и 
 гуапагъэм, дахагъэм и фэ-
еплъ сурэт щызытрагъэхыу. 

ЗэIущIэм зыкърагъэ хьэ-
лIат къэрал къулыкъущIэ-
хэм, жылагъуэ лэжьакIуэ-
хэм, дзэм хэтахэм. Пшыхьым 
и хьэщIэ лъапIэт Украинэм 
щекIуэкI дзэ Iуэху хэхахэм 
лIыгъэ щызезыхьэ, ди Хэкур 
зыхъумэ щIалэхэм я анэхэр, 
щхьэгъусэхэр, шыпхъу хэр. 
Арат утыкум къихьэ цIыху-
хэм фIыщIэ, щытхъу пса-
лъэхэмкIэ нэхъыбэу зызы-
хуагъазэри.

КъБР-м и Iэтащхьэ 
КIуэкIуэ Казбек къыбгъэ -
дэкI фIэхъус, хъуэхъу тхы-
гъэм къеджащ ди респуб-
ликэм и Iэтащхьэм и Ад-
министрацэм и УнафэщI 
 Къуэдзокъуэ Мухьэмэд.

- Фи дахагъэмрэ псэ хьэ-
лэлыгъэмкIэ дунейр щIэ-

Хуэныкъуэщ
IэщIагъэлIхэм

УФ-м узын шагъэр хъу-
мэнымкIэ и министр Му-
рашкэ Михаил къы зэ-
ригъэлъэ гъуамкIэ, 2019 
гъэм дохутырхэм я ула-
хуэр ику иту сом мин 80 
хъууэ щытамэ, 2024 гъэм 
ар сом мини 123-м нэ - 
сащ, курыт медицинэ 
лэжьакIуэхэм ейр сом 
мин 40-м къыщ ра гъа-
жьэри, сом мин 61-рэ 
 хъуащ. 

Министрым жиIащ но бэ 
къэралым и медицинэ 
 IэнатIэр дохутыр мин 23-
рэ, курыт медицинэ лэ-
жьакIуэу мин 63-рэ зэры-
хуэныкъуэр икIи къыхи-
гъэщащ унэтIыныгъэр 
зыхуэныкъуэ IэщIагъэлI-
хэмкIэ къызэгъэпэщыныр 
абыхэм хуащIэ социальнэ 
дэIэпыкъуныгъэмкIэ зэ-
фIэха зэрымыхъур, абы 
 папщIэ еджэныр къауха 
нэужь илъэс бжыгъэ гуэр-
кIэ къэрал IуэхущIапIэхэм 
Iэмал имыIэу гъэкIуэн 
зэрыхуейр.

Иджыблагъэ Урысей Фе-
дерацэм Узыншагъэр хъу-
мэнымкIэ и министер-
ствэм IэнатIэм IэщIагъэлI 
нэсхэр нэхъыбэу къешэ-
лIэным теухуа проект зэ-
хилъхьащ икIи мыгувэу ар 
ягъэзэщIэным иужь ихьэ-
нущ.

Мамырыгъэм 
хуэунэтIауэ

Ираным хамэ къэрал 
IуэхухэмкIэ и министр 
Аракчи Аббас жиIащ 
ядернэ программэм и 
IуэхукIэ Москварэ Пе-
кинрэ чэнджэщэгъу зэ-
ращIыр. Апхуэдэуи ды-
щIигъужащ къэралым 
къытракъузэу зэп сэлъэ-
ныгъэхэр зэрыримыгъэ-
кIуэкIынур.

«Къыттезыкъузэну, ды-
зы гъэшынэну хэт дэтхэнэ-
ми депсэлъэнукъым, ар 
сыт хуэдэ IуэхукIэ ире хъуи. 
КъарукIэ къып тезы гъэ-
хьэлъэмрэ уи  еп лъыкIэр 
зэхищIыкIыу зэп сэ лъэ-
ныгъэхэр езы гъэкIуэ кIым-
рэ зы къым», - щитхащ абы 
интернетым щиIэ напэ-
кIуэцIым.

Ираным хамэ къэрал 
IуэхухэмкIэ и министер-
ствэм къызэригъэлъа-
гъуэмкIэ, Урысеймрэ Ки-
таймрэ драгъэкIуэкI 
 зэп сэлъэныгъэхэр лъэ -
ныкъуэхэм яку зэ хуэ дэ-
ныгъэрэ пщIэрэ дэлъу 
къызэрагъэпэщащ. Арак-
чи Аббас къыхигъэщащ я 
къэралым и ядернэ про-
граммэр сытым щыгъуи 
мамырыгъэм хуэунэтIауэ 

Бзылъхугъэхэм папщIэ

щыгъуэ, гуапэ фощI, - итщ 
тхыгъэм. – ЩIыуэпсым и 
 тыгъэ лъапIэщ бзылъху -
гъэр зэрыанэр. Абыхэм я 
дежкIэ псом нэхърэ нэ-
хъыщхьэр жьэгу мафIэр 
 зэхамыгъэкIыжынырщ, са-
бийхэр зыхуей хуэзэу япIу 
 гъащIэм лъэ быдэкIэ ха-
гъэувэнырщ, я къару емы-
блэжу я быным гъэсэныгъэ 
тэмэмрэ щIэныгъэрэ ира-
тынырщ. Си гуапэщ дэтхэнэ 
я зы къалэнми ахэр зэры-
пэлъэщын гукъыдэжрэ дэ-
рэжэгъуэрэ, узыншагъэрэ 
гу фIэгъуэрэ щымыщIэну. 

Апхуэдэуи зэIущIэм къы-
щыпсэлъащ, гуапэу бзылъ-

хугъэхэм зыхуагъэзащ Ду-
нейпсо Адыгэ Хасэм и тхьэ-
мадэ Сэхъурокъуэ Хьэутий, 
уней тхылъ тедзапIэм и 
унафэщI, лъахэхутэ цIэрыIуэ 
Котляров Виктор, «Хэкум и 
хъумакIуэхэр» фондым и 
тхьэмадэ Дадэ МуIэед,                
УФ-м щIыхь зиIэ и артист, 
ЩоджэнцIыкIу Алий и цIэр 
зезыхьэ Къэбэрдей драмэ 
театрым и режиссёр нэ-
хъыщхьэ Шыбзыхъуэ Басир 
сымэ.   

Бзылъхугъэхэм гуапэу 
 ехъуэхъуащ дзэ Iуэху хэхам 
хэтхэмрэ ветеранхэмрэ. 
Абы хэм къызэхуэсахэм зы-
хуагъэзащ я псалъэ ма-

щIэхэмкIэ, ауэ гупсысэрэ 
акъылрэ зыхэлъкIэ. Усэ 
 къеджахэщ зи лъакъуитIри 
зауэм хэзылъхьа Ковален - 
кэ Роман.

Концертым хэтащ ди щIы-
налъэм и артист цIэрыIуэхэу 
Гуазэ Тимур, Жабоевэ За-
мирэ, Текуев Амур, Къущхьэ 
Камилэ, ЦокIыл Азэмэт, 
 ГъукIэ Ислъам, Жабоев Ар-
сен сымэ, «Каллисто», «Ара-
беск», «Амир», «Зори Кав-
каза», «Насып» гупхэр, нэ-
гъуэщIхэри.    

ИСТЭПАН  Залинэ. 
Сурэтхэр  Къарей  Элинэ 

трихащ.

Фронтым
къратхыкI
Хэку зауэшхуэр ще кIуэкIым «Социалисти ческэ 

Къэбэрдей-Балъкъэр» (иджырей «Адыгэ псалъэ») га-
зетым къы техуа тхыгъэхэм пыдощэ. Нобэ фи пащхьэ 
 идолъхьэ Хэку зауэшхуэм и илъэс хэм ятха усэхэм 
ящыщ.

Ар зи IэдакъэщIэкI Що джэнцIыкIу Iэдэм Угъурлы и 
 къуэр 1916 гъэм  Бахъсэн районым хыхьэ Старэ Кре-
пость (Кушмэ зыкъуей)  къуажэм щыщ мэкъумэшыщIэ 
уна гъуэм  къыщалъхуащ. Ар  къуажэ школым щеджащ 
ЩоджэнцIыкIу Алий и деж. Нэхъ иужькIэ абы къиухащ 
Ленинскэ учебнэ го родокыр, Къэбэрдей-Балъкъэр 
къэрал пед институтыр.

Хэку зауэшхуэр щыщIи дзам Iэдэм Къызбрун Ещанэ 
къуажэм дэт школым и директору лажьэрт. Ар езым и 
фIэфIыныгъэкIэ фронтым кIуащ. Абы зауэр Венгрием 
щиухащ 1945 гъэм и гъатхэм.

зэрыщытар, адэкIи абы 
зэрытетынур.

США-м и президент 
Трамп Дональд Ираным 
гъатхэпэм и 7-м хъыбар 
иригъэщIащ ядернэ про-
граммэмкIэ зэпсэлъэны-
гъэхэр драгъэкIуэкIыну 
икIи зэгурыIуэныгъэ ира-
щIылIэну зэрыхуеймкIэ. 
Ираным и унафэщI нэ-
хъыщхьэ Хаменеи Алий 
жиIащ езым и Iуэхухэр дэ-
гъэкIыныр зыгъэнэхъапэу 
закъыпызыщIэхэм зэра-
дэмылэжьэнур.

Гъатхэпэм и 11,
гъубж

УФ-м Наркотикхэм якIэ-
лъыплъынымкIэ и Iуэху-
щIапIэм и лэжьакIуэм и 
махуэщ

Уней хъумакIуэ агент-
ствэхэм я лэжьакIуэхэм я 
махуэщ

1991 гъэм КъБАССР-м и 
Совет Нэхъыщхьэм и Пре-
зидиумым къищта уна -
фэм ипкъ иткIэ «Ленин 
 гъуэгу» газетым и цIэр 
«Адыгэ псалъэ» жиIэу 
зэрахъуэкIащ.

1948 гъэм къалъхуащ 
физико-математикэ щIэ-
ныгъэхэмкIэ доктор, 
 КъБКъУ-м и профессор 
Уэщхъун МуIэед.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм пшэр техьэ-текIыу 
щыщытынущ. Хуабэр ма-
хуэм градус 17 - 19, жэщым 
градуси 4 - 8 щыхъунущ.

Гъатхэпэм и 12,
бэрэжьей

ИнтернеткIэ цIыхухэм 
якIэлъыплъыныр мыдэ-
ным и дунейпсо махуэщ

Урысейм ЮстицэмкIэ и 
министерствэм и Уголов-
нэ-гъэзэщIакIуэ IэнатIэм 
и лэжьакIуэм и махуэщ

1912 гъэм къалъхуащ 
 мэкъумэш щIэныгъэхэм -
кIэ доктор, профессор, 
 УФ-ми КъБР-ми щIэныгъэ-
хэмкIэ щIыхь зиIэ я лэ-
жьакIуэ,  Хэку зауэшхуэм 
ха хуэу хэта, 1965 - 1973 гъэ-
хэм КъБКъУ-м и ректору 
щыта КIэрэф Къамболэт.

1945 гъэм къалъхуащ 
УФ-ми Адыгэ Республикэ-
ми я цIыхубэ сурэтыщI 
 Къат Теувэж.

1955 гъэм къалъхуащ 
 химие щIэныгъэхэмкIэ 
доктор, КъБКъУ-м и про-
фессор, ЩIДАА-м и ака-
демик Хъурей Арсен.

Дунейм и щытыкIэнур
«pogoda.yandex.ru» сай-

тым зэритымкIэ, респуб-
ликэм пшэр техьэ-текIыу 
щыщытынущ. Хуабэр ма-
хуэм градус 20 - 22-рэ, 
жэщым градуси 7 - 10 щы-
хъунущ.

гъэпса щIагъуэ яхэтыжкъым. Пса-
лъэм и хьэтыркIэ, классхэм я 
нэхъыбэм къызэрыгуэкI пхъэшы-
къум щIыгъуу, интерактив жыхуаIэм 
хуэдэхэр блынхэм зэбгъурыту фIэ-
дзащ, компьютерхэр щIэтщ, егъэ-
джакIуэхэми еджакIуэми я Iэмэ-
псымэхэр щагъэтIылъ хъун унэлъа-
щIэхэри яIэщ. Ауэ IэнатIэм нэхъыщ-
хьэр еджэныгъэр зэтеубла зэрыхъуа 
щIыкIэращи, абы и лъэныкъуэкIэ 
фIыуэ ипэкIэ дыбэкъуащ. Дэ тху-
зэфIэкIащ сабийхэм ягъуэт щIэны-
гъэм я фIагъыр къызэрапщытэ 
 Iэмалхэр едгъэфIэкIуэн, зэчий 
 зыбгъэдэлъ ныбжьыщIэхэр къыхэд-
гъэщурэ я есэныгъэхэр зэрыхагъэ-
хъуэн хэкIыпIэхэр къызэдгъэпэ -
щын, гъэсэныгъэ лэжьыгъэр щIэд-
гъэ хуэбжьэн. Мы далэм къриубыдэу 
курыт еджапIэри, щIэныгъэ гуэдзэ, 
IэщIагъэ щратхэри зэдэлажьэу, я 
Iуэху зыIутымкIэ зэлъэIэсу, зэры-
лажьэ программэхэр зэпыувэу дгъэ-
псащ. ЖытIэркъым щыщIэныгъэ -
хэр димыIэу. Апхуэдэхэри къыхокI. 
Ауэ сыт хуэдэ лэжьыгъэми езым и 
кIуэрабгъухэр иIэжщи, щIэуэ къы-

къуэкI Iуэхум Iэижь дыхуэхъуурэ, ди 
щыуагъэхэр къэтлъытэжурэ, афIэ-
кIа апхуэдэ къызэрыхэмыIкынум 
 ды хуэсакъыурэ докIуэкI», - жиIащ 
Езауэ Анзор.

Министрым и псалъэм къыхэщащ 
«Егъэджэныгъэ» лъэпкъ пэхуэщIэм 
къигъэув Iуэхугъуэхэр къанэ щы-
мыIэу 2024 гъэм къулыкъущIапIэм 
зэригъэзэщIар, IэнатIэм зегъэу-
жьын, цIыкIухэм я зэфIэкIхэм зэры-
хагъахъуэ Iэмалхэр нэхъыбэ щIын я 
IуэхукIэ къатенэ щымыIэу зэры-
зэфIахар.

«Иужьрей илъэсхэм министерст-
вэм и гуащIэ ирихьэлIэри, «Бжыгъэ-
рылъанэ егъэджэныгъэ IэнатIэ», 
«IэщIагъэрылажьэ ныбжьыщIэхэр», 
«Демографие» лъэпкъ пэхуэщIэ-
хэмрэ программэхэмрэ елэжьащ. 
Абыхэм къагъэув къалэнхэр гъэзэ-
щIэным Къэбэрдей-Балъкъэрым и 
бюджетым къыхэкIыу сом мелуани 
3286,34-рэ текIуэдащ. Абы къи щы-
нэмыщIауэ, «Иджырей еджапIэ» 
лъэпкъ пэхуэщIэм ипкъ иткIэ 2024 
гъэм Къэбэрдей-Балъкъэрым еджа-
кIуэ минитху зыщIэхуэн еджапIий 

духуащ. Ахэр ди хэгъэгум и щIына-
лъэхэмрэ къалэшхуэхэмрэ дэт щIы-
хьащ», - къыхигъэщащ къулыкъу-
щIэм.

КъулыкъущIапIэм и Жылагъуэ 
 советым и унафэщI Сэхъурокъуэ 
Хьэутий министрым и къэпсэлъэ-
ныгъэм арэзы дэхъуащ, ар куп-
щIафIэу икIи екIуэкIа Iуэхур къы-
зэщIиубыдэу зэрыщытыр къыхи-
гъэщащ. «ЩIэблэм нобэ хэплъхьэ-
ращ пэщэдей бгъуэтыжынур, жаIэ. 
Егъэ джэныгъэ IэнатIэм щекIуэкI 
лэжьыгъэр зэрыщыту къытщIэувэ 
ныбжьыщIэхэм ятеухуащи, сыт 
хуэдэфIми мардэ иIэкъым, Iэмал 
бгъуэтыхукIэ нэхъыбэу яхэлъхьэн 
 хуейщ. ЕджапIэхэр зэрызэрагъэпэ-
щыжым, IэнатIэм пэрытхэм Iэмал-
хэр къызэрыхузэрагъэпэщым, са-
бий зэчиифIэхэм папщIэ пэхуэщIэ 
зэмылIэужьыгъуэхэр къызэрыхалъ-
хьэм дыщыгъуазэщи, абы кърикIуэн 
хуей фIыр щIэхыу нэрылъагъу зэ-
рыхъум ущымыгуфIыкIынкIэ Iэмал 
 иIэкъым. Лэжьыгъэр шэщIамэ, ар 
езыхьэкIым абы гурэ псэрэ хилъ хьэ-
мэ, къызэрыбдэхъуным и щыхьэтщ 

апхуэдэ ехъулIэныгъэхэр. Минист-
рым дызыщигъэгъуэза Iуэхугъуэ 
псори къару зэхэдзэкIэ къэхъу фIы-
гъуэщи, я гуащIэ мыкIуэщIу дяпэкIи 
нэхъыфIыжу лэжьэну си гуапэщ», - 
жиIащ Сэхъурокъуэ Хьэутий.

КъБР-м и Парламентым егъэ джэ-
ныгъэ IуэхухэмкIэ и комитетым и 
унафэщI Емуз Нини арэзы къищIащ 
министрым къызэщIикъуэжа лэ-
жьыгъэм. «Дауи, дэ къытпэщылъыр 
мащIэкъым, длэжьын хуей Iуэхум и 
гъунэ итлъауэ къытщызыгъэхъу 
 жэрдэмхэри куэд дыдэ мэхъу. Гъа-
щIэм къыщыхъу зэхъуэкIыныгъэ 
псори еджапIэр зэрылажьэ програм-
мэхэм занщIэу пхухэмыухуэнэнкIи 
хъунущ, ауэ ахэр уи нэгу щыщIэкIкIэ, 
щыIэныгъэм тепщэр щиубыдкIэ, 
къыумылъытэныр Iэмал зимыIэщ. 
Дыгъуасэ хуэдэхэм ди гъащIэм хэ-
мыту нейропрограммэ хьэлэмэтхэр 
щыIэщ, IT-IэщIагъэхэр къоунэху, ин-
теллект IэрыщIым иубыд щIыпIэр 
кIуэ пэтми нэхъ ин мэхъу. Егъэджэ-
ныгъэ IэнатIэм ахэр къыхэмылъы-
тамэ, зиужьу жыпIэныр щхьэгъэп-
цIэжщ. Ди гуапэ зэрыхъущи, ди 
 щIыналъэм ит курыт еджапIэхэм а 
 зэ хъуэкIыныгъэхэр шэщIауэ къы-
щалъытэ, уеблэмэ курс щхьэхуэ -   
хэр щызэхашэ, дерсщIыб лэжьы-
гъэш хуэхэр къыщызэрагъэпэщ. 
Егъэ джэныгъэ IэнатIэм иужьрей 
илъэс хэм щекIуэкI лэжьыгъэм ущы-
кIэ лъыплъкIэ, апхуэдэ ехъулIэны-
гъэ хэм уащыгугъ зэрыхъунур къыб-
гуроIуэ, абы дяпэкIи зэрызиубгъу -
нур уи фIэщ ещI», - жиIащ Емуз 
Нинэ.

Пэж дыдэу, егъэджэныгъэм теу-
хуауэ ди щIыналъэм щекIуэкI лэ-
жьыгъэм уимыгъэгушхуэнкIэ Iэмал 
иIэкъым. ЕгъэджакIуэхэм я щIэны-
гъэмрэ Iэзагъымрэ щыхагъахъуэ 
курс хэр щIэныгъэ унэтIыныгъэ 
псом кIи къызэгъэпэща хъуащ, Iэна-
тIэм къыхыхьэ лэжьакIуэ ныбжьы-
щIэхэм папщIэ зэпеуэхэмрэ зэхьэ-
зэхуэхэмрэ мымащIэу къызэрагъэ-
пэщ, щIэныпхъэ и лъэныкъуэкIэ 
Iуэхугъуэ куэд зэхашэ, сабийхэр 
еджэ ныгъэм тезыгъэгушхуэ жэр-
дэмхэр кIуэтэху нэхъыбэ мэхъу. ЩIэ-
ныгъэм пщIэ щыхуамыщI щIы пIэм 
зыужьыныгъэ щыIэнукъым, абы и 
IуэхукIэ министерствэм къызэ щIи-
къуэжа лэжьыгъэм фIыкIэ узыще-
гъэгугъ, нэхъыфIыжхэмкIи узыпе-
гъаплъэ.

ШУРДЫМ  Динэ.

КъайхъулIахэм  хэплъэжащ

Урысей Федерацэм и Правительствэм къэралым и 
хьэрычэт IэнатIэ мащIэмрэ курытымрэ хэтхэм ят налог-
хэмкIэ яхудичыхащ. Абы хыхьэхэр продукцэ зэмы-
лIэужьыгъуэхэр къыщIэзыгъэкIхэмрэ абыхэм елэжь 
IуэхущIапIэхэмрэщ.

2025 гъэм щIышылэм и 1-м щегъэжьауэ апхуэдэ Iуэху-
щIапIэхэм ят налогым и страховой Iыхьэм хуэкIуэ процент 
15-р хуэдитIкIэ ягъэмэщIэнущ икIи проценти 7,6-рэщ ар 
зэрыхъунур. 

Дызэрыт илъэсым и пэщIэдзэм ирихьэлIэу Къэбэрдей-
Балъкъэрым щатхауэ щытащ хьэрычэт IэнатIэ мащIэмрэ 
курытымрэ я IуэхущIапIэ 22629-рэ, абыхэм ящыщу 2520-р 
продукцэ зэмылIэужьыгъуэхэр къыщIэзыгъэкIхэмрэ абы-
хэм елэжьхэмрэщ.

НалогкIэ зыхудачыхынухэм хохьэ ерыскъым елэжь, ерыс-
къыхэкI къыщIэзыгъэкIхэр, хущхъуэхэр зэхэлъхьэным 
пыщIахэр, щэкIым елэжьхэмрэ дэрбзэрхэмрэ, пластмас-
сэмрэ абджымрэ къыхэщIыкIа продукцэхэр, унагъуэхэм 
къыщагъэсэбэп техникэхэр, Iэмэпсымэхэр, абы хуэдэ нэ-
гъуэщI гуэрхэр къыщIэзыгъэкI IуэхущIапIэхэр. Псори зэхэту 
налогыр зыхуагъэмэщIэну IэнатIэхэр 30-м щIегъу.

IэщIагъэлIхэм зэрыжаIэмкIэ, апхуэдэ къэрал дэIэпы-
къуныгъэ зрата хьэрычэт IэнатIэ мащIэмрэ курытымрэ я 
IуэхущIапIэхэм Iэмал яIэнущ я хэхъуэхэр нэхъыбэ ящIыну, 
ахъшэ къыдэхуамкIэ лIэужьыгъуэщIэхэр къыщIагъэкIыну, я 
IэнатIэхэм зрагъэубгъуну, нэгъуэщI лъэныкъуэ куэдкIи 
ефIэкIуэну.

ХЬЭЩЫКЪУЕЙ  Олег. 

Дунейм 
щыхъыбархэр

Адыгэ  хабзэр  адэ  щIэиныжьщ.
Лъэпкъ Iущыгъэ:

МахуэщIхэр

ЗэIущIэхэрЖылагъуэ

ДифI  догъэлъапIэ
Иджыблагъэ илъэс 85-рэ ири-

къуащ мэкъумэш щIэныгъэхэмкIэ 
доктор, профессор КIуэкIуэ Тэлэдин 
Нахъуэ и къуэр. И лэжьыгъэм къы-
пэкIуэу абы «УФ-м цIыхухэм щIэ-
ныгъэ нэхъыщхьэ егъэгъуэт ы ным-
кIэ щIыхь зиIэ и лэжьакIуэ», «Къэ-
бэрдей-Балъкъэрым щIэныгъэмкIэ 
щIыхь зиIэ и лэжьакIуэ» цIэ лъа-
пIэхэр къыхуагъэфэщащ, и цIэр Ду-
нейпсо адыгэ щIэнгъуазэм иратхащ. 

ТЭЛЭДИН и адэ Нахъуэ щIэныгъэ 
зыбгъэдэлъа цIыхуу, и IуэхущIафэкIэ 
лIыгъэ зыдалъагъуу щыта цIыху цIэ-
рыIуэу Малкэ дэсащ. Абырэ и щхьэ-
гъусэ СэIимэтрэ я къуажэгъухэм я 
 щапхъэу унагъуэ дахэ зэдаухуат. ЩIэ-
ныгъэ зыбгъэдэлъ цIыхум зэрызиу-
зэщIыр, и гъуэгуанэр нэхъ нэху зэ-
рыхъур, лъэпкъми къэралми хуилэ-
жьы фынур зыхуэдизыр къагуры Iуауэ 
 къы щIэкIынт зэщхьэгъуситIми, я бын-
хэм елIэлIащ, ирагъэджащ. На хъуэрэ 
СэIимэтрэ я быниплIым къы хаха я 
IэщIагъэхэр къуэпс зэхуэмыдэ защIэу 
къыщIэкIри, плIыри щIэныгъэм ще-
хъулIащ. Жэмалдин - филологием, 
Тэлэдин мэкъумэш щIэныгъэм я док-
тор, профессор хъуахэщ, Тамарэ - 
 химием, Хьэсэнбий физикэ щIэны-
гъэм я кандидатхэщ; щапхъэ зытрах 
цIыху гумызагъэу, зыхэтым пщIэ къы-
хуащIу зы унагъуэм щапIа а плIыри 
цIэрыIуэ хъуащ. Нэхъ гъэщIэгъуэныж-
ращи, абыхэм къатехъукIыжа я бын-
хэм (бгъу мэхъури) псоми курыт еджа-
пIэхэри ищхьэ еджапIэхэри ехъулIэ-
ныгъэкIэ къаухауэ щыр профессорщ, 
хыр щIэныгъэм и доктор е кандидат 
хъуащ. Арагъэнщ «псыпэр зэрыкIуэм 
псыкIэр ирожэ» щIыжиIар пасэрейм. 

Нобэ хэхауэ зи гугъу тщIыну Тэлэ дин 
къуажэ курыт еджапIэр ехъулIэны-
гъэкIэ къиухри, 1958 гъэм КъБКъУ-м         
и мэкъумэш къудамэм Iэщгъэхъун 
IэщIагъэм щыхуеджэну щIэтIысхьащ. 
ЩIалэ гурыхуэр занщIэу дихьэхащ а 
IэщIагъэм ехьэлIа щIэныгъэм. И 
къэхутэныгъэ лэжьыгъэхэр универси-
тетым щекIуэкI конференцхэм утыку 
къыщищIу, Iэщ гъэхъуным куууэ зы-
щигъэгъуэзэн папщIэ абы ирилэжьэ-
ну и нэ къыхуикIыу еджащ, и хъуэпса-
пIэхэри зригъэхъулIащ. Университе-
тыр къиуха иужь Тэлэдин зоотехник 
нэхъыщхьэу илъэс зыбжанэкIэ щы Iащ 
а зэманым пашэныгъэ зыIыгъхэм 
ящыща Каменномост (Къармэхьэб-
лэ) Iэщ гъэхъу пIэм. А зэманращ абы 
къихутэу щыхуежьар Iэщым и Iусып-
хъэм хэлъ минералхэм я мардэр. 
АрщхьэкIэ лэ жьыгъэ къудейкIэ узы-
пэмылъэщын щIэныгъэ абы ехьэлIэн 
хуейт. 

1965 гъэм Тэлэдин щIэтIысхьащ 

«Налшык къалэ уэрамхэр» - аращ зэ-
реджэр ди щIыналъэм и щыхьэрым 
 зиужьынымкIэ «Утыку» институтым 
иджы благъэ къыхилъхьа жэрдэмым. 
 Хэку зауэшхуэм лIыхъужьыгъэ щызе зы-
хьа ди нэхъыжьыфIхэм ящыщу зи цIэр 
къалащхьэ уэрамхэм фIащахэм я гъа-
щIэмрэ къекIуэкIыкIамрэ, зэуапIэм щы-
зэрахьа хахуагъэм къалэдэсхэмрэ щIы-
пIэм зыплъыхьакIуэ къэкIуауэ щыIэ-
хэмрэ щагъэгъуэзэнущ.

ТЕКIУЭНЫГЪЭР илъэс 80 зэрырикъур 
къэралым Iэтауэ игъэлъэпIэнущ. Абы и 
хьэтыркIэ щIыпIэхэм Iуэхугъуэ гъэщIэгъуэн 
куэд къыщыхалъхьэ, абыхэм я нэхъыбэми 
гъэсэныгъэ мыхьэнэ яIэщ, цIыхубэр узэ-
щIынми толажьэ. Зи гугъу тщIы жэрдэмыр 
къыхэзылъхьахэм къэблагъэ ТекIуэны -
гъэм и цIэкIэ Iуэху зыбжанэ ирагъэкIуэ-
кIагъэххэщ. Мыр апхуэдэ зи чэзу гукъэкI-
щи, зэ щIыгъуэкIэ зэфIэмыкIыу, цIыхухэм 
зэпымычу щIэныгъэ къезытын Iуэхуу 
щытщ. Жагъуэ зэрыхъунщи, къалэдэсхэми 
къуажэдэсхэми уэрамхэм зэрахьэ цIэр 
зэращIэр урысыбзэкIэщ, ауэ щыхъукIи, 
унагъуэцIэ къудеймкIэщ. Iуэху пщIырэ нэхъ 
ущIэупщIэу ухуежьэмэ, ар зи унэцIэр, абы 
апхуэдэ пщIэ къыщIилэжьар къыбжезыIэ -
ну щыIэр къызэрымыкIуэу мащIэщ. Жэр-
дэмщIакIуэхэм а Iуэхугъуэри къалъытащ 
гупсысэр утыкум къыщралъхьэм. Арых-
хэуи, фэеплъыр хъумэным къыдэкIуэу, 
жылэри тхыдэм хуезыгъэплъэкI, ущIэ-
гушхуэ хъун цIыхуу къахэкIахэм ятеухуа 
щIэныгъэми и къэкIуапIэ хъарзынэ мэхъу 
жэрдэмыр.

Къыхэгъэщын хуейщ ар куэд дыдэм гу-
нэс зэращыхъуар. Налшыкдэс нэхъы жьы-
Iуэхэм ящыщ куэдым зэдэарэзыуэ къыха-
гъэщ къащIэхъуэ щIэблэм тхыдэ мыхьэнэ 
зиIэу къалэм узыщрихьэлIэ щIыпIэхэр 
фIыуэ зэрамыцIыхур, уэрамхэм зи цIэ фIа-
щахэм я гъащIэм щIагъуэ зэрыхамы-
щIыкIыр. «Зыбжанэ лъандэрэ дегупсы -
сырт Хэку зауэшхуэм теухуауэ щIэблэм сыт 
хуэдэ IуэхугъуэкIэ захуэдгъазэ хъуну пIэрэ, 
абыхэм я зэхэщIыкIым блэкIа тхыдэ къэ-
хъугъэм и мыхьэнэр дауэ зыхедгъэщIэну 
пIэрэ, жытIэу. Япэу дигу къэкIар къалэм 
щыпсэухэм дапкърыупщIыхьынрати, гъэ-
щIэгъуэн къытщыхъуащ абыхэм яIэ гуры-

гъузыр, уэрамхэм зи цIэ фIаща цIыхухэм 
ятеухуауэ езыхэми, я бынхэми, къалэм 
 къакIуэхэми щIагъуэ зэрыхамыщIыкIыр. 
Псори къыщежьар Сыбырым къикIа зы 
бзылъхугъэ гуэрщ - ар зытет уэрамым зэ-
рихьэ унагъуэцIэр фIэгъэщIэгъуэн хъури, 
абдеж блэкI цIыхуитI-щым еупщIу зыми 
абы и пэжыпIэр зэрыжимыIэфарщ. Ар 
хэзыщIыкI гуэрым щызэхихыжым, икIи игу 
къеуащ, икIи ириукIытащ. «ЩIыпIэм къа-
кIуэхэм фIы и лъэныкъуэкIэ закъедгъэ-
цIыхуну дыхущIокъу, ди хабзэхэмрэ бзып-
хъэхэмкIэ закъедгъэлъагъуну, ди цIыху 
пэрытхэр нэIуасэ яхуэтщIыну иужь дитщ, 
итIанэ мопхуэдэ щIэщхъухэр къохъу», - 
жиIэри зы нэхъыжьыфI къытхуэтхьэусы -
хат. Абдеж гупсысэ зэхэдзэм жэрдэмыр 
 къигъэщIащ, ар икIи дэр дыдэхэм игъуэу 
къыдолъытэ, Iуэху щхьэпэ куэд къызы дэ-
кIуэнуи къытщохъу», - жаIэ жэрдэм щIа-
кIуэхэм.

Совет Союзым и ЛIыхъужь цIэр зыхуа-
гъэфэщахэм ящыщу цIыху 28-м я цIэхэр 
Налшык къалэм и уэрамхэм зэрахьэ. 
Къэбэрдей-Балъкъэрым и пщIэр лъагэу 
зыIэта а зауэлI хахуэхэм я хъыбарыр, жэр-
дэмщIакIуэхэм, зэрыжаIэмкIэ, Iэмал зэ-
мылIэужьыгъуэхэмкIэ цIыхубэм лъагъэ-
Iэсынущ. Япэрауэ, къэувыIэпIэхэм абыхэм 
я сурэтхэр къызытещ плакатхэр къы щы-
фIадзэнущ, абыхэм куар-кодхэр щIагъэу-
вэжынурэ, телефонхэр хуэбгъазэрэ узы-
хуишэ напэкIуэцIым ухыхьэмэ, уэрамым       
зи цIэ зэрихьэ лIыхъужьым и хъыбархэр 
 къиувэнущ. КъищынэмыщIауэ, Къэбэрдей 
уэрамым УафэлъащIэ сурэт гъэлъэгъуэ-
ныгъэ ящIынурэ, Совет Союзым и ЛIы-
хъужьхэм я сурэтхэр къыщагъэувынущ. 
Гъэлъэгъуэныгъэр Къэбэрдей уэрамым и 
кIыхьагъкIэ, Нэгумэ Шорэ и цIэр зезыхьэ 
уэрамым къыщыщIэдзауэ Театраплъэ 
 ныбжьыщIэм и унэм нэсыхункIэ, зиубгъу-
нущ.

«Утыку» институтым и лэжьакIуэхэм зэ-
рыжаIэмкIэ, волонтерхэм зауэлIхэм къа-
гъэхьу щыта письмо щимэхэм хуэдэу 
блэкIхэм хуагуэшынущ, «Налшык къалэ 
уэрамхэр» пэхуэщIэм ипкъ иткIэ къалэм 
дэт курыт еджапIэхэм а гъэлъэгъуэны гъэм 
теухуа дерсхэр щрагъэкIуэкIынущ.

ШУРДЫМ  Динэ.

Къэбэрдей-Балъкъэрым Транспортымрэ гъуэгу хозяйствэм-
кIэ и министерствэм щекIуэкIа коллегием щыхэплъэжащ илъэс 
блэкIам яхузэфIэкIахэм икIи щаубзыхуащ дызыхуэкIуэ 
илъэсхэм къапэщылъ лэжьыгъэхэр. Абы къызэрыщыхэщам-
кIэ, 2025 - 2030 гъэхэм къриубыдэу республикэм и автомобиль 
гъуэгуу псори зэхэту километр 700-м щIигъу къызыхуэтыншэу 
зэрагъэпэщыжынущ, зыхуей хуагъэзэнущ. 

Япэм лэжьа «ГъуэгуфI шынагъуэншэхэр» лъэпкъ пэхуэщIэр 
иджы хагъэхьащ «ГъащIэм папщIэ инфраструктурэ» лъэпкъ 
пэхуэщIэщIэм. Абы нэмыщI, псэупIэ ухуэныгъэм, коммунальнэ, 
гъуэгу инфраструктурэхэм, цIыхубэ транспортым ехьэлIауэ щыIэ 
къэрал пэхуэщIэ псори хуэгъэпсащ цIыхубэм я псэукIэр 
егъэфIэкIуэным теухуа, «ГъащIэр шынагъуэншэрэ тыншу» 
фIэщыгъэр зезыхьэр зэгъэхъулIэным. Ар Урысей Федерацэм и 
Президентым къыхилъхьащ икIи абы нэсу къыщыгъэлъэгъуащ 
япэ игъэщауэ зэлэжьыпхъэхэмрэ Iэмлхэмрэ. 

Псалъэм папщIэ, къалэн щыIэщ 2030 гъэм ирихьэлIэу къалэхэм 
хэмыхьэ жылэхэм дэсхэм я псэукIэр нэхъ тынш ящIыну, а 
щIыпIэхэм иджыпсту щыIэ гъуэгу, транспорт, коммунальнэ, н.къ. 
инфраструктурэхэр, медицинэ, социальнэ Iуэхутхьэбзэхэр, нэ-
гъуэщIхэри процент 30-кIэ ирагъэфIэкIуэну, 2036 гъэм а бжыгъэр 
процент 60-м нагъэсыну. 

 Къэралым и цIыхубэм ехьэлIауэ зыхуэплъэ мурадхэр 
гъэзэщIэным теухуауэ къащта унафэм къызэрыщыгъэлъэгъуам-
кIэ, 2030 гъэм ирихьэлIэу (адэкIэ 2036 гъэ пщIонди пащэу) УФ-м и 
къалэ нэхъ инхэмрэ къэрал мыхьэнэ зиIэ автомобиль гъуэгухэм -
рэ я процент 85-м нэхърэ мынэхъ мащIэр, щIыналъэхэм я авто-
мобиль гъуэгухэм и процент 60-м нэхърэ мынэхъ мащIэр щыIэ 
мардэхэм кърагъэтIэсэну къапэщылъщ. 

А пIалъэхэм къриубыдэу УФ-м къэрал мыхьэнэ зиIэ и автомо-
биль гъуэгуу псори зэхэту километр 700-м щIигъу щыIэ мардэм 
къыщрагъэтIэсэнущ ди республикэм. Абы щыщу 3-р федеральнэ 
автомобиль гъуэгущ, псори зэхэту километр 386-рэ я кIыхьагъыу, 
9-р щIыналъэ мыхьэнэ зиIэхэрщ, псори зэхэту километр 314-рэ я 
кIыхьагъыу.

Гъуэгухэм ехьэлIауэ щIыналъэм щагъэзащIэ лъэпкъ пэхуэщIэм 
ипкъ иткIэ республикэм илъэс къэс лэжьыгъэ пыухыкIахэр ире-
гъэкIуэкI. ЖыпIэнурамэ, 2019 гъэм щегъэжьауэ «Дей, Курп Ищ-
хъэрэ, Осетие Ищхъэрэ - Аланием и гъунапкъэм нэсыху» авто-
мобиль гъуэгум йолэжь. Абы щыщу километри 6-р зыхуей хуа-
гъэзащ 2019 гъэм, 2020 гъэм - километри 4,1-р, иджы къыхалъхьа 
«ГъащIэм папщIэ инфраструктурэ» лъэпкъ пэхуэщIэм ипкъ иткIэ 
мы гъэм къызыхуэтыншэу зэрагъэпэщыжынущ къэнэжа кило-
метри 5,8-р. 

2024 гъэм «ГъуэгуфI шынагъуэншэхэр» лъэпкъ пэхуэщIэм 
хыхьэу лэжьыгъэ ин щрагъэкIуэкIащ икIи абы и гъэзэщIэным 
ехьэлIауэ зыхуагъэувыжауэ щыта пIалъэм намыгъэсу яутIып -
щащ Аргуданрэ Александровскэрэ зэпызыщIэ автомобиль 
 гъуэгур, километр 16,5-рэ зи кIыхьагъыр. Ар къэрал мыхьэнэ зиIэ 
гъуэгухэм хохьэ. Абы нэмыщI, километри 2 и кIыхьагъыу Тэрч 
 къалэм къыпекIуэкI гъуэгури щыIэ мардэм кърагъэтIэсащ нэ-
гъабэ. 

2021 гъэм зыхуей хуагъэзащ Тэрч къалэр, Дей къуажэр, щIы-
налъэм и зыгъэпсэхупIэ базэр зэпызыщIэ, километри 2,8-рэ зи 
кIыхьагъ гъуэгур. 2019 гъэм апхуэдэ лэжьыгъэхэр щрагъэкIуэ -
кIащ Прохладнэ къалэмрэ Елъхъуэтрэ зэпызыщIэ автомобиль 
 гъуэгум и Iыхьэу километри 2,6-м, 2020 гъэм абы и километри          
5,2-м, 2021 гъэм - километр 22-м, абы щыщу километр 12-р лъэпкъ 
пэхуэщIэм ипкъ иткIэ.

2025 гъэм гъуэгу лэжьыгъэхэм пащэжынущ «ГъащIэм папщIэ 
инфраструктурэ» лъэпкъ пэхуэщIэм къыщыгъэлъэгъуахэм 
 тещIыхьауэ. Псалъэм папщIэ, дызэрыт илъэсым Налшыкрэ Май 
къалэмрэ зэпызыщIэ автомобиль гъуэгум пIалъэкIэрэ зэпыудауэ 
йолэжь. Ар зэрагъэпэщыж 2019 гъэм щегъэжьауэ. А гъэ дыдэми 
яухащ абы и Iыхьэу километри 5,3-рэ зи кIыхьагъ гъуэгур, 2020 
гъэм - километри 9,6-рэ хъур, 2022 гъэм - километри 5,5-р, 2023 
гъэм - километри 8,2-р. 2025 гъэм абы щыщу къэнэжа километ ри 
3,5-р и кIэм нагъэсыжынущ. 

Дзэлыкъуэ щыналъэм хыхьэ Малкэрэ Ингушли Iэщ хъупIэмрэ 
зэпызыщIэ гъуэгури мы гъэм и кIэм нэсу зэIузэпэщ ящIынущ. 
 Псори зэхэту абы километри 8,1-рэ я кIыхьагъщ. Абы щыщу ки-
лометри 7,3-р 2020 гъэм зэрагъэпэщыжауэ щытащ.

Лъэпкъ пэхуэщIэщIэм хыхьэу апхуэдэ лэжьыгъэшхуэхэр мы 
гъэм щрагъэкIуэкIынущ Новопавловск, Прохладнэ, Мэздэгу жы-
лэхэр зэпызыщIэ автомобиль гъуэгуми. Абы и кIыхьагъыр 
 километри 6,5-рэ мэхъу.

ХЬЭЩОКЪУЭ  Алыдж.

Псэм къыхиха IэщIагъэм хуэпэжщ
Вла дикавказ дэт мэкъумэш универ-
ситетым и аспирантурэм. Абы игъэ-
хьэзыра кандидат лэжьыгъэр ехъу-
лIэныгъэ иIэу пхигъэкIри егъэ джа-
кIуэу ди университетым къигъэ зэжащ, 
мэкъумэш академиер къызэ Iуахыху 
аращ здэщыIэр. Псэм къыхиха IэщIа-
гъэм Тэлэдин ноби хуэпэжщ, иро-
лажьэ.

Мэкъумэш республикэм и дежкIэ 
уасэ зимыIэ лэжьыгъэщ адыгэ щIэ-
ныгъэлI пажэм и IуэхущIафэ псор, ар 
къэхутэныгъэ щIэныгъэу е егъэджа-
кIуэ IэщIагъэу ирехъуи. Мэкъумэш 
академием къызэрыгуэкI и егъэджа-
кIуэу Тэлэдин лэжьэн щIидзэу щIэны-
гъэмкIэ проректорым нэсыху къалэн 
куэд и пщэ дэлъащ. Гудзакъэ зиIэу зи 
IэнатIэ езыхьэкIырщ дэхуэха Iуэхур 
къэзыIэтыжыфу лэжьыгъэм зезы-
гъэужьри. Къэралым щекIуэкI зэхъуэ-
кIыныгъэхэм я зэранкIэ щIэныгъэр 
дэхуэха щыхъум, Тэлэдин хуэдэу а 
 къалэным пэлъэщын зэрыщымыIэр 
академием и унафэщIхэм къагу ры-
Iуэри проректор къалэныр и пщэ 
 къыдалъхьащ. А зэманым академием 
къыщыщIэрэщIэжауэ щытащ щIэ-
ныгъэ-къэхутэныгъэ лэжьыгъэр, и 
фIагъ кIэ зиужьарэ икIи зиубгъуауэ, 
хэлъэт зиIэ щIэныгъэлI ныбжьыщIэхэр 
къыхэша хъуауэ.

Академием щрагъэкIуэкI къэхутэ-
ныгъэхэр я лъабжьэу дунейм къыте-
хьащ монографие 30-м щIигъу, щIэ-
ныгъэ конференцхэм къыщагъэ-
лъэгъуа тхыгъэхэр ярыту тхылъих. 
КъэхутэныгъэщIэхэм патент иратащ. 
Мэкъумэш IуэхухэмкIэ министерст -
вэм къигъэув къалэнхэм пэджэжырт 
къэхутэныгъэ лэжьыгъэхэр: мэкъу мэ-
шыщIэхэм, щхьэж и лэжьыгъэ елъы-
тауэ, къахуэщхьэпэну чэнджэщхэр 
ярыту тхылъ 20-м щIигъу яIэрыхьауэ 
щытащ. Тэлэдин и Iэдакъэ къыщIэ-
кIащ щIэныгъэр зи лъабжьэ лэжьы-
гъэрэ зэрырагъаджэ тхылъу 100-м 
щIигъу, монографиеу - 4. А щIэныгъэ-
лIым и унафэм щIэту кандидат лэ-
жьыгъэу 5-рэ зы доктор диссертацэрэ 
пхагъэкIащ. КъБР-мрэ Осетие Ищ-
хъэрэмрэ я университетхэм диссерта-
цэхэр пхыгъэкIынымкIэ я советым 
хэтщ. 

ЩIэныгъэлI куэдым гъуазэ яхуэ-
хъуащ КIуэкIуэ Тэлэдин. Къыщалъхуа 
махуэм ирихьэлIэу абы псалъэ гуа-
пэкIэ зыхуагъазэ и дэлэжьэгъухэм, 
гъэсэнхэм, ныбжьэгъухэм. 

Тау Ибрэхьим, мэкъумэш щIэны-
гъэхэмкIэ доктор, КъБКъМУ-м вете-
ринар медицинэмкIэ и кафедрэм и 
профессор: «КIуэкIуэ Тэлэдин теу-
хуауэ сыт хуэдиз псалъэ гуапэ жып-
Iэми, зэи пхуегъэлеинукъым. ЦIыхум 
щхьэкIэ «къэзылъхуа адэ-анэм яхуэ-

фащэ бынщ» щыжаIэм деж, абы 
 нэхърэ нэхъ щытхъуфI щымыIэу 
къызолъытэ. Мис апхуэдэщ Тэлэдин! 
Ар цIыху Iущщ, зэпIэзэрытщ, щIэны-
гъэ куу зыбгъэдэлъщ, хьэл-щэн екIу 
зыхэлъщ. Илъэс куэдкIэ щылэжьащ 
ректоратым икIи щIэныгъэм хуищIа 
хэлъхьэныгъэм и мызакъуэу, мэкъу-
мэш университетым и лэжьыгъэр зэ-
теублэнымрэ студентхэм гъэсэны-
гъэфI яхэлъхьэнымкIэ лъэкI къигъэ-
накъым. Апхуэдэу, Тэлэдин къыщIэу-
ващ езым хуэфэщэн гъэсэн куэд, 
щIэныгъэхэмкIэ кандидатхэр, док-
торхэр. Нобэр къыздэсым мэлажьэ, 
ирегъаджэ, пщIэ зыхуащI нэхъы жьы-
фIу къытхэтщ. Си щхьэкIэ сропагэ 
апхуэдэ егъэджакIуэрэ щIэныгъэлIрэ 
зэрыдиIэм». 

ХъуэкIуэн Мурат, физико-матема-
тикэ щIэныгъэхэмкIэ доктор, профес-
сор: «СызэрыцIыкIурэ соцIыху КIуэ-
кIуэ Тэлэдин. Абы щыгъуэми ноби 
 щапхъэ зытесх, гъуазэ схуэхъуа цIыху-
хэм ящыщщ ар. Жыжьэрыплъэщ 
Тэлэдин, икIи абы и чэнджэщхэм уе-
мыбакъуэмэ нэхъыфIщ, сыту жыпIэ-
мэ, гъащIэмрэ зэманымрэ къагъэ-
лъа гъуэ абы жиIам зэгуэр узэ ры-
теIэбэжынур. ФIэфIщ Iуэхум и куп-
щIэр кIэщIу, гъэхуауэ къыщаIуатэм 
деж. А нэхъыжьыфIым щапхъэ зэ-
рытесхыным сыхущIокъу нобэр къыз-
дэ сым. Нэхъыщхьэмрэ мыхьэнэ зи-
мы Iэмрэ зэхэзгъэкIыфу аращ сезы-
гъэсар. ЩIэныгъэм и закъуэ мыхъуу, 
гъащIэми къыщысхуосэбэп а хьэлыр. 

КIуэкIуэм и гъэсэнхэм ящыщ, РАН-м и 
академик, шэшэн щIэныгъэлI Амер-
ханов Харон къызжиIауэ щытащ япэ 
курсым зэрыщIэтIысхьэрэ Тэлэдин 
абы зэрыдэIэпыкъуар, щIэныгъэкIэ 
ехъулIэныгъэ иIэххэмэ, ар КIуэкIуэм 
зэрифIыщIэр, щIэныгъэ и закъуэ 
 мыхъуу, нэгъуэщI IуэхухэмкIи сэбэп 
зэрыхуэхъуар. Гуапэщ апхуэдэ псалъэ 
зэхэпхыну. ФIыщIэрэ щытхъурэ зы-
хуэфащэ щIэныгъэлIым и махуэ лъа-
пIэмкIэ сохъуэхъу, узыншэу куэдрэ ди 
япэ итыну си гуапэщ». 

Джатокъуэ Олег, биологие щIэны-
гъэхэмкIэ доктор, профессор: «КIуэ-
кIуэ Тэлэдин къэсцIыхуащ КъБКъУ-м 
сыщыщIэтIысхьам. Абдеж щыщIэ дза-
уэ зигъэпсэхуну тIысыжыху дызэ дэ-
лэжьащ. Къыхэгъэщыпхъэщ мэкъу-
мэш щIэныгъэр КъБР-м щызэтеуб-
лэнымкIэ Тэлэдин илъэс 60-м къриу-
быдэу лэжьыгъэшхуэ зэрызэфIихар,  
и гуащIэ зэрыхилъхьар. ЩIэныгъэм 
зегъэужьыным и закъуэ мыхъуу, КIуэ-
кIуэм игъэхьэзыращ университе тым          
и лэжьакIуэ гуп. Егъэджэныгъэм сыт 
хуэдиз зэхъуэкIыныгъэ игъуэтами, 
Тэлэдин и Iуэху еплъыкIэм хуэпэжу, 
къызыхуигъэщIа IэщIагъэм хигъа -
хъуэ зэпыту къэгъуэгурыкIуащ. Узын-
шагъэ быдэ иIэну сохъуэхъу ди нэ-
хъыжьыфIым». 

Шыгуанэ Владислав, мэкъумэш 
щIэ ныгъэхэмкIэ доктор: «Зи махуэр 
зыгъэлъапIэ нэхъыжьыфIым сэрэ 
илъэс куэдкIэ дызэдэлэжьащ. 1991 
гъэм, кафедрэм и унафэщIу щы-
щытам, сыкъригъэблагъэри, 2015 гъэ 
пщIондэ дызэдэлэжьащ, КъБР-м 
 Мэкъумэш хозяйствэмкIэ министерст-
вэм сыувыху. А зэманым къриубы дэу 
КIуэкIуэр ди ныбжьэгъу нэхъыжьу, ди 
ущиякIуэу, ди гъуазэу, унафэщIу 
 къытхэтащ, фIыкIэ дигу къызэ ры кIы-
жын куэди дэтлъэгъуащ. Сыт хуэдэ 
Iуэху еувэлIами, ар и кIэм нимыгъэ-
сауэ, зыхуей хуимыгъэзауэ къызэ-
ринэкIакъым. Дэри абы дригъэсащ, 
хьэлыфI куэд къытхилъхьащ. Сыхуейт 
абы щхьэкIэ фIыщIэ хуэсщIыну». 

КIуэкIуэ Тэлэдин лэжьыгъэу и пщэ 
дэлъам, къэхутэныгъэу хузэфIэкIам, 
тхылъу дунейм къытригъыхьам, док-
тор диссертацэхэр пхыгъэкIынымкIэ 
советхэм зэрыхэтам и закъуэкъым 
ехъулIэныгъэу иIэр. Абы и дуней те-
тыкIэри, и лэжьэкIэри, и унагъуэри 
 дахэщ, узэхъуэпсэн хуэдэщ. Тэлэдин 
чэнджэщэгъу зэрыпхуэмыхъун Iуэху-
гъуэ щыIэу фIэщщIыгъуейщ, апхуэ-
дизкIэ гъащIэм и лъэныкъуэ куэдым 
хещIыкI, акъыл гъэтIысакIэ сыт хуэдэ 
Iуэхуми бгъэдохьэри. Захуагъэр, пэ-
жыр и гъащIэ гъуазэщи, абы хуэ мы-
лажьэ, хуэмыпсэу цIыху хуэзэмэ, ди-
гъуэр ехьэкI-къехьэкI хэмылъу жриIэ-
нущ, игъэгупсысэнущ, игъэукIытэ-
нущ. Арагъэнщ апхуэдиз ехъулIэныгъэ 
щIиIэри, зыхэтым фIыщIэ къыщIы-
хуащIри. 

ТАМБИЙ  Гуащэмахуэ.

«Афган зауэмрэ дзэ Iуэху хэхахэмрэ я 
ветеранхэм я урысейпсо зэгухьэны -
гъэм» и Къэбэрдей-Балъкъэр жы лагъуэ 
IуэхущIапIэм и уна фэщI, КъБР-м и Пар-
ламентым и еплIанэ, етхуанэ, еханэ, еб-
ланэ зэхуэсыгъуэ хэм я депутат, мы зэ-
маным ЛэжьыгъэмкIэ, социальнэ поли-
тикэмкIэ, узыншагъэр хъумэнымрэ ве-
теранхэм я IуэхухэмкIэ, Жылагъуэ 
шы нагъуэншагъэмрэ Iулъхьэм пэщIэ-
тынымкIэ комитетхэм хэт Тхьэгъэлэдж 
Тимур 1983 - 1985 гъэхэм Совет Армэм 
 къулыкъу щищIащ, «Хэкум и пащхьэ 
щиIэ фIыщIэхэм  папщIэ» орденым 
 етIуанэ нагъыщэ зиIэ и медалыр, «Дзэм 
къыщигъэлъэгъуа фIыщIэм папщIэ»,          
«И ха хуагъэм папщIэ», «И ха хуагъэмрэ 
 лIыгъэмрэ пап щIэ» медалхэр иIэщ. 

И IуэхущIафэхэм, щIэб лэм хуэгъэзауэ 
ирагъэ кIуэкI лэжьыгъэм ар тыдогъэп-
сэлъыхь. 

- Тимур, афган зауэр зэ риухрэ илъэс 36-
рэ мэхъу. Апхуэдиз зэман дэкIыжа 
иужькIэ, а Iуэхугъуэхэм но бэ дауэ 
уеплъыжрэ? 

- 1983 гъэм мэлыжьыхьым и 3-м къэ-
ралым къулыкъу хуэсщIэну сыдэкIауэ щы-
тащ. Туркмением дашэри, мазэрэ ны-
къуэкIэ абы щыIэ Ио лантань полигоным 
Iуэхум дыщыхуагъэхьэзырат. ИтIанэ Афга-
нистаным дашащ: япэ щIыкIэ - Кабул, 
иужькIэ - Баграм, Джабаль-ус-Сарадж. Сэ 
177-нэ бгы мотострелковэ полкым сы -
хэтащ. Афганистаным иIэщ Саланг къурш 
щхьэдэхыпIэр, къэралым икум рэ и ищ-
хъэрэ лъэ ныкъуэмрэ зэпи щIэу. Мис абдеж 
ди гупым колоннэ блэкIхэр ихъумэу тетащ. 
А зэпрыкIыпIэм зы гъуэгу бгъу зэ цIыкIу 
 закъуэ дэкIуейрт метр мини 3-м щIигъу и 
 лъагагъыу. ГъэщIэгъуэнт къуршым апхуэдэ 
туннель зэрыдащIыкIыфар. Абы сыхьэт 
бжыгъэкIэ удэкIуейрт, ап хуэдиз дыдэкIи 
 укъехыжырт. АвтомобилитI щызэблэкIы-
фыну тэкъыми, зы махуэм зы лъэны-
къуэмкIэ ягъакIуэрт, етIуанэ махуэм - 
мыдреймкIэ къагъэзэжу. А лъа гъуэмкIэ 
Совет Союзым дэIэпыкъу ны гъэ шхуэ аф-
ган цIыхубэм хуригъэшауэ щытащ абы щы-
гъуэм: ерыскъыхэкIыу, Iэщэу, медицинэ, 
ухуэныгъэ Iэмэпсымэу. Мис а  гъуэгур хъ-
умэныр ди пщэрылът. Афган  зауэр иуха 
нэужь къызэ рабжыжамкIэ, ику иту сом зы 
мелуаным нэс и уасэ ди къэралым махуэ 
къэс дэIэ пыкъуныгъэу абы иригъэшат. Ар 
ахъшэшхуэт а зэма ным. 

Дэ къэралым къытхуищIа унафэм тету  
ди къулыкъур дгъэзэщIащ. Къэбэрдей- 
Балъкъэрым зэгъусэу цIыху 55-рэ дикIауэ 
щытащ, си гупым щIалиплI хэтащ. Зы щIа-
лэ, Бекъулхэ Аслъэн, хэ кIуэдауэ къашэ-
жащ. Псори зэхэту къапщтэмэ, ди рес-
публикэм Афган зауэм цIыху 1860-рэ кIуауэ 
щытащ. Зэ рыфщIэщи, абы щыщу 54-р 
хэкIуэдащ. Ди жагъуэ зэ рыхъунщи, абы 
щыIа цIыху 500-м нэблагъэ нобэ къыт-
хэтыжкъым. 

Дзэм дыкъикIыжри, къэ ралым и зэбг-
рылъэлъыжы гъуэти, афганым щыIахэр 
дэхуэха дыхъуащ, дыщIэзэуари псори 
хэкIуэдауэ. Ап хуэдэу щыхъум, дэ езым ди 
жэрдэмкIэ, «мыпхуэдэу ды щыскIэ зыми 
дыкъыфIэIуэ хунукъым, дызэрымыIыгъыу 
хъунукъым» жытIэри, афган зауэм хэта -
хэм я зэгухьэныгъэр хуэмурэ къызэдгъэ-
пэщри дылэжьащ. А зэманым сэ илъэсит-
хурэ ны къуэкIэ Якутск сыщыIащ, абыкIэ 
щыIэ правленэм сы хэту. СыкъыщыкIуэжар 
1992 гъэрщ. Афган зэгухьэныгъэр тIэкIурэ 
щыIауэ зэбгры лъэ лъыжа хъуат зы зэман-
кIэ. Арати, Налшык къалэм «Пром жел-
дортранс» ОАО-м и унафэщIу сыщыIэу, 
2004 гъэм щIалэхэм зыкъысхуа гъэзащ 
«дыбдэIэпыкъунщ, мы зэгухьэныгъэр къэ-
дывгъэгъэIэтыж», жаIэри. Ап хуэдэу 2005 
гъэм щIышы лэм и 10-м зэхыхьэшхуэ къы-
зэдгъэпэщри, зэгухьэныгъэм и лэжьыгъэр 
иригъэ жьэжауэ щытащ. Терроризмэм 
пэщIэт Iуэхугъуэхэр екIуэ кIыу щыщыта 
 лъэхъэнэти, афган зауэм хэтахэр, дзэм 
Iуэхухэм зэрыхащIыкIыр къагъэсэ бэпу, 
 мыхъумыщIэ гуэрхэм хашэну иужь щитаи 
къэхъуащ. Ауэ дэ абы щы гъуэм быдэу ди 
Iуэху еплъы кIэр дгъэнэIуащ: ди къуэш хэр 
дукIыжу граждан зауэ дыхуейкъым, 
жытIэри, икIи ди хабзэхъумэхэм я  гъусэу 
дыпэщIэтащ щIэпхъаджагъэ щы мыIэным.  
Апхуэдэурэ дыкъэгъуэгуры кIуащ. Къы хэз-
гъэщыну сыхуейт мы гъэм илъэс 20 ди зэ-
гухьэныгъэр зэрырикъур. 

- Гу зэрылъыттащи, зэгухьэныгъэр 
жыджэру  щIалэгъуалэм ядолажьэ. 
 Афган зауэр зэрекIуэкIам нобэрей 
щIэблэр хэгъэ гъуэзэным и мыхьэнэм и 
 гугъу уэзгъэщIынут?

- Ди ужь итхэм ящIэн хуейщ ди щIына -
лъэ цIыкIум и мы закъуэу, щыпсэу къэ-
ралыш хуэм и тхыдэри. Абы хеубыдэ, Хэку 
зауэшхуэм ТекIуэныгъэр къэзыхьауэ щы-
тар, гугъу ехь нэхъыбэр зи плIэ дэкIар ди 
къэралыр зэры арар зыщагъэгъупщэ зэ-
рымыхъунури. США-м, Ве лико бри та нием, 
Франджым абы халъхьар мащIэ дыдэщ. 
Илъэсищ дэкIа нэужьщ, ди дзэ хэм совет 
къэралы гъуэшхуэр щхьэхуит къащIыжауэ, 
абыхэм етIуанэ фронтыр къы щызэIуахар. 
Афган зауэр къыщIэхъеяр, абы  Урысейр 
хыхьэн хуей щIэхъуар, иджыпсту Украинэм 
дзэ Iуэху хэхар щIыщекIуэ кIыр - мыбыхэм 
ди щIалэгъуалэр зэ пымыууэ хэгъэгъуэзэн 
 хуейщ, нэгъуэщIхэм ди  тхы дэр зэрамы-
хъуэкIыфын щхьэ кIэ. Иджыпсту Интер-
нетымкIэ хъыбар нэпцI куэд къаIэрохьэри, 
абыхэм ди щIалэ гъуалэр ягъэжакъуэ хъу-
нукъым. Дэ тхы дэшхуэ къыддогъуэ-
гурыкIуэ, хаб зэфI хэр диIэщ, унагъуэр зэ-
тезыIыгъэ ди гупсысэ -хэр  лъапIэщ. Ахэр 
ямыщIэмэ, пщэдей я анэдэлъхубзэ, я 
лъэпкъ хабзэ, я нэмыс яфIэ кIуэдынущ. 
Абы догупсысри, зи хэку, зи лъэпкъ зыхъу-
мэфыну щIэблэ къэгъэтэ джыным догугъу. 
Дыхуейщ ди щIалэхэм лIыгъэ яхэлъу, пщIэ 
яIэу, нэхъыжьым зэрыбгъэдэтыпхъэр 
ящIэу, хъы джэбзхэм нэмыс яхэлъу къэхъу-
ну.

Абы ипкъ иткIэ курыт школхэм щеджэ -
хэм даIуощIэ, зэпеуэ зэмылIэужьыгъуэ хэр 
къы зыдогъэпэщ, диктант идогъэкIуэкI. Гъэ 
къэс республикэм и районитIым - Шэ-
джэмрэ Iуащхьэмахуэрэ - дзэ-хэкупсэ уэ-
рэдхэмкIэ фес тиваль щыдогъэкIуэкI. Зэ-
пеуэм еджакIуэхэри ветеранхэри къыдо-

гъэблагъэ. Афган зауэм хэкIуэда щIалэ -
хэм я фэеплъу, футбол цIыкIу жыпIэми, 
волейболми, картингми, нэгъуэщI спорт 
зэхьэзэхуэхэри къызыдогъэпэщ. 2006 гъэ 
лъандэрэ, зы гъэ къэмынэу, армэ Iэпщэ-
рыбанэмкIэ респуб ликэ зэпеуэр йокIуэкI. 
Ап хуэдэуи къыхэгъэщыпхъэщ афган зауэм 
и мызакъуэу, нэгъуэщI дзэ зэпэщIэты-
ныгъэхэми СВО-ми щыхэкIуэда ди щIа-
лэхэм я фэеплъ пхъэбгъу 200-м щIигъу мы 
 зэманым курыт школхэм зэрыщыфIед-
гъэдзар. 

Куэд и уасэщ Налшык къалэм зауэлI- 
интернационалист хэкIуэдахэм я фэеп-
лъыр Дей жыг хадэм зэрыщагъэувари. 
Апхуэдэ фэ еплъхэр иджыри районихым 
щыIэщ. КъищынэмыщIауэ, хэкIуэда цIы -
хуи 8-м я цIэхэр уэрамхэм фIедгъэщащ. 
Псалъэм папщIэ, илъэс ипэ ди зэгухьэны-
гъэмрэ Старэ Шэ рэдж къуажэ админи-
страцэмрэ, Аруан районым и щIыпIэ ад-
министрацэр ди дэIэпыкъуэгъуу, уэрами-
тIым Мер Хьэсэнрэ Iэщын Замиррэ я цIэ -
хэр фIащащ. 

ЩIалэгъуалэм дащыIущIэкIэ, дыху-
щIокъу фIым, захуагъэм ахэр къыхуедджэ-
ну, терроризм, экстремизм гуп сысэхэм 
фIы зэрыщIамыхынур къагурыдгъэIуэну. 

- А лэжьыгъэхэр зэгу хьэныгъэм и къа-
рукIэ къы зэвгъэпэщрэ, хьэмэрэ зыгуэр-
кIэ зыкъыфщIагъа къуэрэ?

- КъБР-м Лъэпкъ Iуэхухэм рэ жылагъуэ 
проектхэмкIэ и министерствэм гъэ къэс 
 социальнэ проектхэр гъэ хьэ зырынымкIэ 
зэпеуэ къызэ регъэпэщри, дэ едгъэкIуэкI 
лэжьыгъэм и мыхьэнэр къалъытауэ, сыт 
щыгъуи ахъшэ къытхуегъэфащэ. Афган 
зауэм хэтахэм я зэгу хьэныгъэм къи щы-
нэмыщIа, зауэм ныкъуэдыкъуэ щыхъуахэм 
ятегъэщIауи лэ жьыгъэ пыу хыкIахэр 2019 
гъэм щегъэжьауэ идогъэ кIуэкI, «ЗауэлI» 
урысейпсо жылагъуэ IуэхущIапIэм и щIы-
налъэ къудамэм зыхуигъэувыж къалэн -
хэм япкъ иткIэ. Япэр - щIэблэр хэкупсэу 
гъэсэным нэхъ тегъэщIауэ, етIуа нэр - 
хэкIуэдахэм я унагъуэхэмрэ ныкъуэ ды-
къуэхэмрэ защIэгъэкъуэным тещIы хьауэ 
лэжьыгъэр къызыдогъэпэщ. Къи щынэ-
мыщIауэ, КъБР-м Лэжьыгъэмрэ социаль-
нэу цIыхухэм защIэгъэкъуэнымкIэ и ми -
нис терствэм урысейпсо зэгухьэныгъэ хэм 
 къагъэхь путёвкэхэр къытIэрегъэхьэ, ди 
 ветеранхэр, ныкъуэдыкъуэхэр Евпа торие 
зыгъэпсэхуакIуэ догъакIуэ, Москва пэ-
гъунэгъуу узыншагъэр щрагъэфIакIуэ 
 центрым дошэ. Шэч хэмылъу, дадолажьэ 
щIыналъэ унафэщIхэми.

Ветеранхэмрэ абыхэм я унагъуэхэмрэ, 
мы зэманым екIуэкI дзэ Iуэху хэхам хэтхэр 
зыхуей хуэгъэзэным хуэунэтIауэ КъБР-м и 
Парламентым хабзэхэр зэредгъэфIэ-
кIуэным иужь дыщитщ. Къэбгъэлъа-
гъуэмэ, ди зэгухьэныгъэм и правленэм 
 хэтхэр республикэм и министерствэхэмрэ 
IуэхущIапIэхэмрэ я жылагъуэ советхэм ди 
лIыкIуэу щыIэщ, дызэрыщIэу дызэдола-
жьэ.

- Мы зэманым фи зэгухьэныгъэм хэт-
хэм сыт хуэдэ гугъуехьхэр яIэ? Ахэр дауэ 
яхузэхэвгъэкIрэ? 

- Иджыпсту цIыху 1200-м щIигъу къы-
зэщIеубыдэ ди зэгухьэныгъэм. Абы яхэтщ 
Афганистаным, Шэшэным, Сирием щыIа-
хэр. Иужьым къыхыхьащ Украинэм ще-
кIуэкI дзэ Iуэху хэхам хэтхэр. Шэч хэмылъу, 
псом япэу гулъытэ хэха яхудощI гугъуехь 
пэщIэхуахэм, нэхъ дэхуэхахэм. Апхуэдэ 
Iуэху къыкъуэкIа нэужь, КъБР-м и Iэта-
щхьэм, республикэм и Правительствэм 
 захудогъазэ, дазэрыдэIэпыкъуным иужь 
дитщ. ЗэрыжысIауэ, КъБР-м и Парламен-
тым дзэ Iуэху хэхам хэтхэм зэрызыщIа-
гъакъуэм ехьэлIа Iуэхухэр къыщыдоIэт. 
Псалъэм папщIэ, дзэ Iуэху хэхам щыIэхэм 
дэIэпыкъуныгъэ щыхуашэкIэ фэбжь хэ зых 
волонтёрхэм зэрызыщIагъэкъуэнур къы-
щыгъэлъэгъуа дэфтэрым делэжьащ. 
 СВО-м щыIэхэм я Iыхьлыхэм зыкъызэрыт-
хуагъазэхэм къахокI ветераным и тхы лъыр 
къазэрахудэмыхым, зыгъэпсэхуакIуэ къэ-
кIуэжын хуеяуэ, арщхьэкIэ къамыутIып-
щыжауэ я зэманыр зэрыблэкIам теухуа 
Iуэхухэр. Гугъущ, хьэлъэщ ахэр, ауэ дзэ ко-
миссариатым дыпыщIауэ, зэрытхузэ-
фIэкIкIэ дазэрыдэIэпыкъунум иужь дитщ.

- Хэкум и хъумакIуэм и илъэсыр иджы-
благъэ ди республикэм къыщызэIуахащ. 
Абы хуэгъэзауэ евгъэкIуэкIыну лэжьы-
гъэр вгъэбелджыла?

- Хэкупсэ мыхьэнэ зиIэ Iуэхугъуэ куэд 
илъэсым и кIуэцIкIэ едгъэкIуэкIыну ди 
 мурадщ. ИщхьэкIэ зи гугъу сщIа социальнэ 
проектхэм хуэдэ догъэхьэзырри, ар пхыд-
гъэкIыфмэ, абы ипкъ иткIи Iуэхугъуэ зыб-
жанэ къызэдгъэпэщынущ. Афган зауэм 
хэкIуэдахэм я фэеплъу, Тэрч районым 
 футбол цIыкIумкIэ турнир щедгъэкIуэкIы-
нущ. Гъэ къэс ди зэгухьэныгъэм Дзэ 
зэпэщIэтыныгъэхэм я ветеранхэм, Хьэуа-
десантыдзэхэм я махуэхэм деж зэхыхьэ-
хэр, шахмат, шашкэ зэпеуэхэр къызэре-
гъэпэщ. Мы гъэми ахэр ди мурадщ. Къи-
щынэмыщIауэ, СВО-м хэтхэр ныбжьы-
щIэхэм зэраIудгъащIэм, ди лIыхъужьхэр 
зэрыдгъэлъапIэ Iуэхухэм пытщэнущ. Шэч 
хэмылъуи, Хэкум и хъумакIуэм и илъэсым 
хуэгъэзауэ Къэбэрдей-Балъкъэрым ще-
кIуэ кIыну Iуэхугъуэ псоми жыджэру дыхэты-
нущ.

Епсэлъар
БАГЪЭТЫР  Луизэщ.

Фэеплъым  и  
къалэ  уэрамхэр

ТХЬЭГЪЭЛЭДЖ Тимур: 



№30 (24.780) 2025  ГЪЭМ  ГЪАТХЭПЭМ  И  114

ТЕЛЕФОНХЭР:

редактор нэхъыщхьэм, секретарым - 42-56-19;  
унафэщI-редакторхэм 40-48-54, 40-06-33; жэуап 
зыхь  се кре тарым - 42-75-78;  секре тариатым - 
 42-22-66.

КЪУДАМЭХЭМ: политикэмкIэ, жылагъуэм рэ 
лъэпкъ IуэхухэмкIэ - 42-22-86; къуажэ гъа щIэм рэ 
эко номикэмкIэ - 42-57-59; щэнхаб зэм кIэ -  42-75-36; 
егъэ джэ ны гъэмрэ щIэ ныгъэмкIэ -  40-15-31; хъы-
барыщIэхэмрэ спор тымкIэ - 42-22-88,  42-22-89; 
 хабзэхъумэ IэнатIэхэм ядэлэжьэнымкIэ -  42-60-53;  
з  корректорхэм -  42-22-66;  компьютер IэнатIэм - 42-
26-41; сурэттеххэм -  42-63-64. 

КъыдэзыгъэкIхэмрэ редакцэмрэ
я хэщIапIэр: 360030,  КъБР,

Налшык къалэ, Лениным и уэрам, 5

Газетыр 2016 гъэм дыгъэгъазэм                    
и 19-м Печатым и хуитыныгъэр                

хъу мэнымкIэ Къэбэрдей-Балъкъэр 
щIы налъэ IуэхущIапIэм ятхащ

ПИ № ТУ07-00117-м щIэту.

12+
Индексыр П 5894
Тиражыр 1.456
Заказыр № 504

Теддзэ тхыгъэхэм къы-

ЗэгуроIуэ

ЩэщIрэ еянэу зэкIэлъхьэужьу

«Усэ-Гуащэр уэгум доплъызей…»

ХьэщIэщхэмкIэ 
мыбэлэрыгъмэ

Къэбэрдей-Балъкъэрым 
туристу къакIуэм и куэда-
гъыр мелуанитIым нагъэ-
сын мурад щыIэщ дызэрыт 
илъэсым къриубыдэу. 
ИкIи ар зэгъэхъулIэным и 
Iэмалщ щIыналъэм и хьэ-
щIэщхэм, глэмплингхэм 
(псынщIэу  зэпкърыплъ-
хьэ-зэпкърыпх, бгъэIэп-
хъуэ хъу унэ цIыкIухэр), 
цIы хухэр къыщызэтеувы-
Iэ нэгъуэщI щIыпIэхэм я 
бжыгъэр нэхъыбэ щIы-
ныр.

«ТУРИСТХЭР къыщызэте-
увэ хьэщIэщхэм я бжыгъэр 
411-м нэгъабэ нэдгъэсащ 
икIи ар процент 14,1-кIэ нэ-
хъыбэщ абы ипэ ита илъэ-
сым нэхърэ. Иджыпсту рес-
публикэм Iэмал иIэщ цIыху 
мин 19-м нэблагъэ хьэщIэщ 
зэхуэмыдэхэм зэуэ щIи-
гъэтIысхьэфыну. ИкIи Iуэхур 
апхуэдэу екIуэкIрэ хьэ-
щIэщхэм я бжыгъэр 450-м 
тхунэгъэсу щытмэ, 2025 
гъэм и кIэхэм псори зэхэту 
туристу мелуанитIым нэс 
къытхуегъэблэгъэну ди гу-
гъэщ», - щыжаIащ  КъБР-м 
Курортхэмрэ ту ризмэмкIэ и 
министерствэм. 

2024 гъэм къриубыдэу ту-
ристу мелуан 1-рэ мин 785-
рэ республикэм щыхьэ-
щIащ. 2023 гъэм щыIахэм 
нэхърэ ар процент 16,4-кIэ 
нэхъыбэщ.

ТАМ Заур. 

Узбекистаным и къала-
щхьэ Ташкент къикIыу хъы-
бар гуапэ къытIэрыхьащ 
мы махуэхэм. «Таж ыш-
хуэр» дзюдомкIэ къэ хьы-
ным хуэунэтIауэ абы ще-
кIуэкIа дунейпсо зэхьэ-
зэхуэм Къэбэрдей-Балъ-
къэрым и бэнакIуэ Блий 
Iэюб Урысей Федерацэм и 
командэ къыхэхам хэту 
дыщэ медаль къихьащ.

КИЛОГРАММ 60 зи хьэ-
лъагъ хэм я деж щыбанэ 
адыгэ щIалэм япэщIыкIэ 
къы пэщIэтащ Китайм и бэ-
накIуэ Ченг Ян Чен икIи и Iэ-
загъкIэ нэрылъагъуу абы 
ефIэкIыу, ар хигъэщIащ. 
ИужькIэ Блийм къыпэщIэ-
тащ хэгъэрейхэм я дзюдо-
иститI - Бахтиеров Камолли-
динрэ Иброхимов Анрар-
джонрэ. Iэюб «иппонкIэ» тIу-
ми ятекIуэри, зэхьэзэхуэм и 
кIэухым щыIущIащ Азербай-
джаным и бэнакIуэ лъэщ, 
щIалэгъуалэм я дунейпсо, 
европей чемпионатхэм я ви-
це-чемпион Байрамов Ту-
ран. Мыбдежми ди щIалэр 
щынэхъ лъэщащ, апхуэдэ 
щIыкIэкIи дыщэ медалыр 
къихьащ.

«Пэжыр жыпIэмэ, сыщы-
гуфIыкIащ си текIуэныгъэм 
сыту жыпIэмэ, ар зэзгъэхъу-
лIащ иужьрей зэманым ез-

Дзэ Iуэху хэхам и вете-
ранхэр щыIащ Урысейм 
Тезырхэр зытралъхьахэм 
егъэпшынынымкIэ и фе-
деральнэ къулыкъум Къэ-
бэрдей-Балъкъэр Рес пуб-
л икэм щиIэ управленэм. Я 
зэIущIэр траухуат Хэкум и 
хъумакIуэм и илъэсым 
ехьэлIауэ ирагъэкIуэкI 
Iуэхухэм. 

IуэхущIапIэм хуеблэгъащ 
«Хэкум и хъумакIуэхэр» 
къэрал фондым Къэбэр-
дей-Балъкъэрым щиIэ къу-
дамэм и унафэщIым юри-
дическэ IуэхухэмкIэ и къуэ-
дзэ Чеченов Эльдаррэ 
 со циальнэ Iуэхухэр зэкIэ-
лъы зыгъакIуэ Коваленкэ 
Романрэ. ТIури дзэ Iуэху хэ-
хам хэтащ икIи щызэ уащ, 
дамыгъэхэр къыхуа гъэ фэ-
щащ. Абыхэм УФСИН-м и 
лэ жьакIуэхэм хуаIуэтащ 
урысей зауэлIхэм лIыгъэрэ 
хахуагъэрэ къагъэлъагъуэу 
я къалэнхэр зэрагъэза-
щIэр. 

Нэхъапэм МВД-м и офи-
церу щыта Чеченов Эльдар 
езым фIэфIу дзэ Iуэху хэ-
хам хыхьащ, бын куэд иIэ 
пэтми, икIи зэуапIэм илъэс 
щигъэкIуащ. Коваленкэ Ро-

ЩIыхуэр
зытригъэкIыжащ 

КъБР-м щыIэ УФССП-м Бахъсэн 
къалэмрэ Бахъсэн райо нымрэ щиIэ 
къудамэм щIэлът балигъ мыхъуа и 
сабийхэр пIынымкIэ адэм къы техуэ 
къалэныр зэримыгъэзащIэм теухуа 
тхылъ.  Абы щIы хуэу зэтригъэхьат 
сом мини 160-рэ. 

И САБИЙХЭМКIЭ жэуап зэрихьыр 
къыщищIэжар суд приставым къыхи-
гъэзыхьа иужькIэщ. Абы къыхуигъэу-

1987 гъэм къыщыщIэдзауэ  
илъэс къэс мы зэманым 
Къэхъун къуажэм щокIуэкI 
Афганистаным щыхэкIуэда, 
зэрихьа лIыгъэм папщIэ 
 Вагъуэ Плъыжь орденыр, 
мы п  сэужу, зыхуагъэфэща 
НэгъэцIу Хьэсэнбий волей-
бо лымкIэ и фэеплъ зэ хьэ-
зэхуэ. Мы гъэм ар щэщIрэ 
еянэу зэ хаублащ икIи ира-
гъэ хьэлIащ Хэкум и хъума-
кIуэм и махуэм. 

ХЭКУМ папщIэ зи псэр зыта 
НэгъэцIу Хьэсэнбий, зауэлI 
хахуэм, ныбжьэгъу пэжым, и 
фэеплъыр яхъумэ ар къы-
зыхэкIа унагъуэм, лъэп къым. 
Хьэсэнбий зэрихьа лIыгъэр я 
щапхъэщ Къэхъун и мы за-
къуэу, Аруан щIыналъэми 
къи хъуэ щIэблэхэм я дежкIи. 
Абы хэлъа лIыгъэм щытопсэ-
лъы-хьыж ар зыщIэса курыт 
еджапIэм, нэгъуэщI школхэм 
щIэх-щIэ хыурэ щрагъэкIуэкI 
дерс зэ Iухахэм. ЗауэлIым и 
 фэеплъ спорт зэхьэзэхуэхэр 
зы илъэси къэмынэу щызэ-
хашэ жылэми районми. 
 ЩIа лэр щеджа курыт шко-
лым  къы щызэIуахащ абы и 
 фэеплъ пхъэбгъу. НэгъэцIу 
 Хьэсэнбий и цIэр зэре-                        
хьэ  щалъхуа къуажэм и уэ-                  

УсакIуэ бзылъхугъэр гъа-
тхэм йокIу псалъэкIи, гуры-
щIэкIи, къигъэщI дунейкIи. 
Сатырхэм къыхохьэ щаба-
гъэ, гумащIагъэ, гухэлъ, 
псэ махагъэ, щIыуэпсым и 
теп лъэ телъыджэ. Адыгэб-
зэм и макъ зэщIэжьыуэхэр 
щызэхуос Аброкъуэ Беллэ 
и усыгъэм. Абыхэм къару 
халъ хьэ усэм щIэлъ гупсы-
сэм. Тхыпхъэ зэхуэмыдэу-
рэ зэхэухуэна усыгъэ ду-
нейм гъатхэпежьэ пшыхь 
хуэфащэт…

НАЛШЫК «Акрополь» 
цен т рым щекIуэкIащ «Усэ- 
Гуащэр уэгум доплъызей…» 
усыгъэ пшыхьыр. Ар къы-
зэригъэпэщащ ХьэтIохъу-
щокъуэ Къазий и цIэр зе зы-
хьэ Адыгэбзэ Хасэм и 
«Къэухь» литературэ клу-
бым. Iуэху дахэр къызэгъэ-
пэщакIуэхэмрэ усакIуэмрэ 
даIыгъащ Беллэ и унагъуэм, 
и ныбжьэгъухэм, къыдэ ла-
жьэхэм, гъуазджэм и лэ-
жьакIуэхэм, макъамэтххэм, 
адыгэбзэмкIэ егъэджа кIуэ-
хэмрэ абыхэм я гъэсэнхэм-
рэ, усакIуэхэм. Зэхыхьэм 
 къеблэгъащ нэхъыжьыфIхэу 
философие щIэныгъэхэмкIэ 
доктор Хъурей Феликсрэ 
УФ-м гъуазджэмкIэ щIыхь 
зиIэ и лэжьакIуэ, КъБР-м и 
цIыхубэ артист ХьэIупэ 
Джэб рэIилрэ. 

Пшыхьыр иригъэкIуэкIащ 
дунейпсо «Адыгэ лъэпкъ 
фон дым» и унафэщI Хьэ-
цIыкIу Рае. 

- «Къэухь» литературэ клу-
бым и лэжьыгъэм пыдощэ 
мы пшыхь дахэмкIэ. Усэми 
прозэми хозагъэ Аброкъуэ 
Беллэ. Лэжьыгъэшхуэ ещIэ 
щIэблэм я къэухьым зе-
гъэужьыным, ахэр дахэщIэ-
хъуэпс щIыным. А гуращэ-
ращ Беллэ радиом щы щы-
Iам «ДунейгъафIэ» нэтыныр 
щIригъэкIуэкIар. А гуращэ-
ращ и нэIэ щIэт «Нур» сабий 
журналыр ефIакIуэ зэпыту 
къыщIыдигъэкIыр. Журна-
лым и къыдэкIыгъуэ зэхуэ-
мыдэхэм ихуащ Аброкъуэ 
Беллэ и IэдакъэщIэкIхэри 
зэ  ридзэкIахэри. «Нурым» 
кърахри адыгэ сабийхэм 
ягъэ хьэзыращ усэхэр, тау-
ры хъ теплъэгъуэхэр. ЦIы кIу -
хэм утыкур хуит яхуэт щIынщ 
псом япэ, - жиIащ абы 
пшыхьыр къыщызэIуихым. 

Бзылъхугъэм и усыгъэмрэ 
и IуэхущIафэхэмрэ иращIэ-
кIа пшыхьыр сабий Iыхьэрэ 
балигъ Iыхьэу зэхэтти, ныб-
жьыщIэхэм псом япэ утыкур 
хуит хуа щIащ. Нэхъ цIыкIу 
дыдэхэри, школакIуэхэри, 
студентхэри хэтащ абы. Ахэр 
усэ къеджащ, усакIуэхэм и 
псалъэгъэджэгухэр зэпа-
дзыжащ, «Нур» журналыр 
зэры щIа джыкIым и щы-
хьэту, абы ит тхыгъэхэм тра-
щIыкIа теп лъэ гъуэ гъэщIэ-
гъэунхэр ягъ э лъэгъуащ. Бел-
лэ и усэхэм къеджащ респуб-
ликэм и курыт еджа пIэхэм 
адыгэбзэмрэ адыгэ лите-
ратурэмкIэ егъэджакIуэхэр, 
усакIуэм университетым 
къы щыдеджахэр. Беллэ и 
усэхэмкIэ ятха уэрэдхэмкIи 
пшыхьыр ягъэдэхащ. Уса-
кIуэр къеджащ нэхъ цIыкIу 

дыдэхэм яхуэгъэза усэхэм, 
псалъэ гъэ джэгухэмрэ псы н-
щIэ рып салъэхэмрэ. 

Аброкъуэ Беллэ фIыщIэ 
яхуищIащ Iуэхум кърихьэлIа-
хэм, ар къызэзыгъэпэща-
хэм, усакIуэм псалъэ гуапэ 
ху жызыIахэм, и усэхэм къе-
джахэм. 

- Бзылъхугъэхэм я махуэш-
хуэм ирихьэлIэу сэр папщIэ 
пшыхь ирагъэкIуэкIын гу къэ  -
кIыр яIэу Адыгэбзэ Ха сэм 
хэтхэм зыкъыщысхуагъа-
зэм, сыгушхуащ, си гур хэ-
хъуащ. Сытым дежи си гуа-
пэу сыкIэлъопль Хасэм и 
Iуэхухэм. Илъэс 23-кIэ адыгэ 
радиом сыщылэжьати, а зэ-
маным зыхэсщIащ адыгэб-
зэмкIэ егъэджакIуэхэм си 
нэтынхэм гулъытэ зэрыхуа-
щIыр, зэредаIуэр, къызэра-
гъэщхьэпэр. Сабий журна-
лым сыкIуа нэужьи, егъэ-
джа кIуэхэм яхузиIэ пы-
щIэныгъэр зэпыуакъым. Ар 
фIыщIэ сощI. Фэрэ дэрэ Iэ-
малу щыIэу хъуар къэдгъэ-
сэбэпрэ, ди щIэблэ цIы кIу-
хэм адыгэбзэр яIурыт лъ-
хьэфмэ, дунейм теткъым ди 
лъэпкъым хуэдмыщIа.

ЗэIущIэм къыщыпсэлъащ 
Адыгэбзэ Хасэм и тхьэмадэ 
Табыщ Мурат:

- «Адыгэбзэм и гъыбзэ» 
жиIэу Аброкъуэ Беллэ и 
«Куп сэ» тхылъым ит усэм се-
гуп сысыжащ. Гъыбзэ хуат-
хыжын хуей щыхъун щыты-
кIэ лъэпкъыр Тхьэм иримы-
гъахуэ. Ауэ ар зытрижыIыкIар 
нобэ дызэрызэхэт щытыкIэ-
рауэ къыщIэкIынущ. ТIэкIу 
дызэщыгугъыжу, дызэхуэ-
гушхуэжу, ауэ тщIэн хуейуэ 
зыгуэрхэри къанэу си гу-
гъэщ. ЗыхэдмыщIэжурэ тIэ-
щIэкI щыIэщ. Псом япэрауэ, 
ди адыгэбзэр, ди хабзэр. 

И макъыр радиом къыщи-
гъэIуу илъэс куэдкIэ утыкум 
ита нэужь, «Нур» сабий жур-
налыр къыдэгъэкIыныр лэ-
жьыгъэ зыхуэхъуа бзылъху-
гъэр анэбзэкIэ, анэпсэкIэ, 
анэ гуращэкIэ анэдэлъхуб-
зэр щIалэгъуалэм я деж ни-
хьэсыным толажьэ. «Купсэ» 
тхылъым «Адыгэбзэм и 
гъыбзэ» зи фIэщыгъэ усэ 
ихуами, «Нур» журналым и 
къыдэкIыгъуэхэм къытохуэ 
«адыгэбзэм и пшыналъэ»  
усыгъэ Iыхьэр. Адыгэбзэм 
уэрэд жригъэIэну, абы и 

зэфIэкIымрэ лъ э кIыны гъэм-
рэ здынэсыр къи Iуэтэну 
иужь итщ. «Гъэ сэ ныгъэ» 
пса  лъэм къеубыд ди нэIэ зы-
тетыпхъэ щIалэгъуа лэр дэ 
къытщIэувэжын хуэ дэу ду-
щиин хуейуэ, Яхэт лъ хьэрщ 
ядэтлъагъужынур. 

Адыгэбзэ, адыгэ хабзэ 
щы жытIэкIэ, ар зыщIыпIэ 
деж  къыкъуэтхыу цIыхум 
хэтлъ хьэу аракъым. АтIэ езы 
цIыхум хэту дунейм къыто-
хьэри, ар зыхедгъэщIэн 
 хуейуэ аращ. 

Адыгэбзэм и дахэр нэ ры-
нэ-нэрынэурэ зэщIищыпэ-
журэ, зэригъэкIужурэ, усэб-
зэ ищIурэ, сабийхэм къазэ-
рыгурыIуэнум хуэдэу «Ну-
рым» егъакIуэ Беллэ. Сэ 
сфIэ фу бзылъхугъэм и лэ-
жьыгъэм зы хьэлэмэт хэтщ. 
Иджырей сабийхэм адыгэб-
зэр нэсу ящIэркъыми, абы 
ящIэ мащIэм зыдэзгъэшын-
щи, къагурыIуэн хуэдэу сыт-
хэнщ, жиIэркъым. АтIэ езы 
са бийхэр къыдриIэтеину иу жь  
итщ. Бзэр егъэфIэкIуэн зэ-
ры хуейр  щыгъупщэркъым .

Лъэхъэнэ къэс лъэпкъым 
цIыху щхьэхуэхэр къыхощ-
хьэхукI, дагъэгушхуэу. Ап-
хуэ дэхэм ящыщщ Аброкъуэ 
Беллэ. И тхыгъэхэм уще-
джэкIэ зыгуэрым хуэпабгъэ 
уащI, гузэхэщIэ гуэр къуат. 

«Усэ пшыхь» жытIэми, но-
бэрей Iуэхум дигъэгуп сы сэн 
япэкIэ дигъэплъэни хуейщ, - 
жиIащ Мурат. 

Пшыхьыр зытраухуа уса-
кIуэм псалъэ гуапэ хужиIащ, 
къызэгъэпэщакIуэхэм фIы-
щIэ яхуищIащ республикэм 
и джэгуакIуэ, уэрэджыIакIуэ 
пажэ Лосэн Тимур. 

- Илъэс тIощIырыпщI хуэ дэ-
кIэ соIэбэж иджы… Къуа жэм 
дыкъыдэкIри, къалэм ды-
къэкIуат. Беллэ ди ныб-
жьэгъущ абы лъандэрэ. А 
зэ маным иIа теплъэрщ, хьэ л-
 щэнырщ си нэгум щIэтыр: 
псэ къабзэу, жаIэу хъуар 
зан щIэу и фIэщ ищIу, зы-
гуэрым фэрыщIагъ хэлъын-
кIэ хъуну игу къэмыкIыххэу, 
Iуэху гуэр хэтмэ, абы и гур 
игъэ хъуапсэу. А и фIэщ хъуа 
Iуэхум хыхьэрти, и кIэ ды-
дэми нэсырт. Бзаджагъэ 
гуэр къыхэкI хъужыкъуэми, 
ари и фIэщ хъуртэкъым, 
абыи зыдигъэшырт. Ап-
хуэдэу гу къабзэщ Беллэ. 

Макъамэ гуэр дигу ирихьа-
мэ, Беллэ деж дынэсырти, 
«кхъыIэ, мы макъамэм пса-
лъэ тхущIэгъэуви, уэрэд ды-
гъэщI», - жытIэу делъэIурт. 
ФIы дыдэу пэлъэщырт. АтIэ, 
пшыналъэр пшыналъэ зы-
щIыжыр бзэращ, уадыгэу 
пшы налъэ птхынумэ, уи бзэ-
кIэ угупсысэн хуейщ. Абы 
щыгъуэм псалъэмрэ макъа-
мэмрэ зокIу. 

Адыгэ радиом щылажьэм 
и нэтынхэм седаIуэрт сфIэ-
хьэлэмэту. Иджы сабий жур-
налым, щIэблэм анэдэлъ-
хъубзэр яIурылъыным, лъэп-
къым и пщIэр къэIэтыным 
теухуауэ ищIэхэр сфIэхьэ-
лэмэтщ. ЩIэх-щIэхыурэ ды-
зэхуэмызэми, и зэфIэкI хэм 
сыт щыгъуи сыщыгъуа зэщ. 
Адыгэпсэ хэлъу, лъэп къым 
фIы хуилэжьу зы адыгэ 
бзылъхугъэщ Беллэ. Ху-
жысIэр сфIэмащIэщи, а ма-
щIэр куэд Тхьэм щищ! - 
жиIащ Тимур. 

- Дызытет дунейм нэгъуэ-
щIым ямылъагъу телъы джэ-
хэр халъэгъуэф уса кIуэ хэм. 
Ар Беллэ и дежи щыдо-
лъагъу. Зэдеджахэр дызэ-
рощIэ, ды зэ ро гъэныб жьэ гъу, 
дызэкъуэтщ. Беллэ и ехъу-
лIэ ныгъэхэм хуабжьу дыщо-
гуфIыкI, и IэдакъэщIэкIхэр 
ди гум дохьэ, - жиIащ фило-
логие щIэныгъэхэмкIэ кан-
дидат Езауэ Мадинэ. 

Макъамэтх Бер Мадинэ 
тепсэлъыхьащ Аброкъуэ 
Беллэ пызыщIэ IуэхуфIхэм 
ящыщ зыбжанэм. И гуапэу 
къыхигъэщащ, и радио нэ-
тынхэр езым и къа фэ хэмкIэ 
иригъажьэу зэры щытар. 

Бзылъхугъэ усыгъэм и хьэ-
лыр дахэу Аброкъуэ Беллэ 
къызэригъэлъагъуэр, уса -
кIуэм и IэдакъэщIэкIхэр 
щIэб лэм я дежкIэ зэрыщ хьэ-
пэр къыхигъэщащ ХьэIупэ 
ДжэбрэIил и псалъэм. Абы 
фIыщIэ яхуищIащ егъэджа-
кIуэхэм. 

Беллэ Iуэхум кърихьэлIа-
хэм яригъэцIыхуащ усэ пшы-
хьым щIэс и унагъуэ дахэр. 
ЖиIащ и IэнатIэм пэры ты-
нымкIэ, усэнымкIэ, лъэп къ 
Iуэху хэтынымкIэ илэжьхэр 
сытым дежи къы зэ ры-
даIыгъыр. 

ГУГЪУЭТ Заремэ.
Сурэтхэр Къарей Элинэ 

трихащ. 

рамхэм ящыщ зыми. 
Къэхъун дэт курыт еджапIэ 

№1-м и спорт пэшым Хэкум и 
хъумакIуэм и махуэм ири-
хьэлIэу мы гъэми щекIуэкIа 
зэ хьэзэхуэм къызэхуишэсат 
Шэджэм щIыналъэм и Ла-
шынкъей, Аруан куейм хыхьэ 
Нарткъалэ, Старэ Шэрэдж 
жылэхэм, Лэскэн районым 
щыщ Хьэтуей, Ташлы-Тала 
къуажэхэм къикIахэмрэ хэ-
гъэрейхэмрэ. 

Зэпеуэм хэтахэмрэ абы 
еплъыну къэкIуахэмрэ пэублэ 
псалъэ гуапэхэмкIэ зыхуа-
гъэзащ Къэхъун къуажэ ад-
министрацэм и Iэтащхьэ 
 Къандэхъу Леонид, мы зэ-
хьэзэхуэм сыт щыгъуи и жэр-
дэмщакIуэ Гулэжын Беслъэн, 
спортым и ветеран ХьэщIэлI 
Руслан, жылэм я нэхъыжьхэм 
я советым и тхьэмадэ Хьэхъу-
пащIэ МуIэед, зауэм ны-
къуэдыкъуэ щыхъуахэм я 
«Воин» урысейпсо зэгухьэны-
гъэм и щIыналъэ къудамэм и 
унафэщI Дзыгъуанэ Алик 
сымэ. 

Зэхьэзэхуэм и судья нэ-
хъыщхьэ Кабалоев Мурадин 
ар зэраубзыхуа щIыкIэм къы-
зэхуэсахэр щыгъуазэ ищIащ. 
Командэ щырыщ зыхэт гупи-
тIым щытекIуэхэр кIэух зэIу-

щIэм щыщIэбэнынут Къэ-
хъун къуажэ администра-
цэмрэ НэгъэцIухэрэ ягъэува 
саугъэт нэхъыщхьэм. Мы 
 Iуэ ху дахэр къызэзыгъэпэща-
хэм ящыщт Нарткъалэ дэт 
Нало Залым и цIэр зезыхьэ 
Техник ныбжьыщIэм и 
 станцым и дзэ-хэкупсэ цент-
рыр. 

Махуэ псом гуащIэу екIу э-
кIа зэпеуэм зыхэта гупхэм те-
кIуэныгъэр къыщахьащ Таш-
лы-Таларэ Хьэтуейрэ къикIа-
хэм. КIэух зэIущIэм абыхэм 
бэ нэныгъэ гуащIэ зэхаублащ. 
ИкIэм-икIэжым хьэтуейдэс-
хэм НэгъэцIу Хьэсэнбий зэIэ-
пах и фэеплъ кубокымрэ сау-
гъэт нэхъыщхьэмрэ зыIэра-
гъэхьащ, я хьэрхуэрэгъухэм 
ефIэкIри. 

Ещанэ увыпIэр Старэ Шэ-
рэдж къуажэм я волейбо-
листхэм ялъысащ. 

ТекIуахэмрэ къыхэжаныкIа-
хэмрэ фэеплъ кубокыр, ди-
пломхэр, медалхэр, ахъшэ 
сау гъэтхэр хуагъэфэщащ. 
Зэ хьэзэхуэм и волейболист 
нэхъыфIу къалъытащ бжьы-
пэр зыубыдахэм я пашэ Iэщ-
нокъуэ Азэмэт. 

Зэхьэзэхуэр щызэхуа щIы-
жым абы хэтахэм фIыщIэ 
 хуащIу, дяпэкIи ехъулIэныгъэ 

яIэну ехъуэхъуу къэпсэлъащ 
илъэс 38-рэ хъуауэ (!) а Iуэхум 
сыт щыгъуи и къызэгъэпэ-
щакIуэ емызэшыж Гулэжын 
Беслъэн, Къэхъун къуажэ 
 администрацэм и Iэтащхьэ 
 Къандэхъу Леонид сымэ, 
 нэгъуэщIхэри. Абыхэм къыха-
гъэщащ мыпхуэдэ зэпеуэхэм 
щIалэгъуалэр хэкупсэу, узын-
шэу къызэрагъэтэджыр икIи 
мыхьэнэшхуэ зэраIэр.

Зи гугъу тщIа зэхьэзэхуэр 
екIуу къызэгъэпэщынымкIэ 
икIи егъэкIуэкIынымкIэ дэIэ-
пыкъуэгъу нэс хъуахэщ Къэ-
хъун къуажэ администрацэм-
рэ НэгъэцIухэ я лъэпкъымрэ. 
Абыхэм я мылъкурэ зэфIэкIрэ 
зэхалъхьэри Iуэху щхьэпэр 
екIуу ирахьэкIащ икIи къы-
зэхуэса псори пщыхьэщхьэм 
дахэу ягъэхьэщIэжащ. 

Ди щIалэ куэдым я псэр зы-
гъэна Афган зауэжьыр зэри-
ухрэ илъэс куэд дэкIами, за-
уэм и лыгъейм хэкIуэда ди 
 зауэлI хахуэхэм я фэеплъыр 
иджыри куэдрэ ди гум илъы-
нущ. Апхуэдэхэм ящыщ зыщ 
пасэу зи гъащIэ гъуэгуанэ 
кIэщIыр хамэ щIыпIэм къы-
щызыуха НэгъэцIу Хьэсэн-
бии. 

ХЬЭТАУ Ислъам.

гъэкIуэкIа лэжьыгъэ гугъу-
хэм иужькIэ. Мыпхуэдэ 
зэхьэзэхуэм сыхуэныкъуэт, 
спортсменыр зэрытын хуей 
жыпхъэм сытеувэжын па-
пщIэ. Нобэ схузэфIэкIащ си 
хьэрхуэрэгъуу хъуар хэз-
гъэщIэну, зэIущIэхэр тыншу 
щымытами. Китаймрэ Азер-
байджанымрэ я бэнакIуэхэм 
япэу сахуэзауэ аращ. 

Тренерымрэ сэрэ Байра-

мовыр «зэпкърытхащ» ме-
далхэм щIэбэнын щIэдмы-
дзэ щIыкIэ. Зызгъэхьэзырат 
зэIущIэм хухаха зэманыр и 
кIэм нэсыху сыбэнэнуи, си 
хьэр хуэрэгъум щыуагъэ зы-
Iэ щIигъэкIри, абыкIэ «къэ-
зубыдащ». 

Ташкент къыщысхьа ме-
далыр етхуанэщ иужьрей 
илъэситIым. Си гугъэмкIэ, 
ар ехъулIэныгъэ хъарзынэщ, 
ауэ си зэфIэкIым адэкIи хэз-
гъэхъуэн, ипэкIэ сыкIуэтэн 
хуейщи, абы иужь ситщ», - 
зэIущIэ нэужьым журна-
листхэм яжриIащ Блийм.

Фигу къэдгъэкIыжынщи, 
«Тэжышхуэр» къэхьыным 
хуэунэтIауэ 2023 гъэм Токио 
къалэмрэ 2024 гъэм Абу-Да-
би къалэмрэ щекIуэкIа 
зэхьэзэхуэхэм ди щIалэм 
домбеякъ медалхэр къыщи-
хьауэ щытащ. НэхъапэкIи 
зэрыжиIащи, щIалэм меда-
лу къихьыр и анэм къыхуешэ 
ар зэригъэлъапIэр къыхи-
гъэщу.

ХЬЭЩЫКЪУЕЙ Олег.

мани Хэкум и сэбэп зы-
хэлъхэр хъумэныр игъэнэ-
хъапэри, абы снайперу 
 къулыкъу щищIащ. 

Ветеранхэм къызэхуэса-
хэм ягу къагъэкIыжащ дзэ 
Iуэху хэхам хэтхэм зэра-
дэIэпыкъум и мызакъуэу, я 
унэ къэзыгъэзэжахэми зы-
щIа гъэкъуэным мыхьэ нэш-
хуэ зэриIэр.

Урысей ФСИН-м и упра-
вленэу КъБР-м щыIэм и 
уна фэщIым и къуэдзэ 
Къан къул Аслъэн къыхи-
гъэщ  хьэхукIащ я IуэхущIа-
пIэмрэ фондымрэ зэры зэ-
дэ лэжьэнум тещIы хьа зэгу-

рыIуэныгъэ зэры зэра щIы-
лIар. Абы щыубзыхуащ дзэ 
Iуэху хэхам и ветеранхэм 
сыт и лъэныкъуэкIи ядэIэ-
пыкъуныр.

Къэрал кIуэцI къулыкъум 
и полковникыр лIыхъужь-
хэм махуэшхуэмкIэ ехъуэ-
хъуащ икIи узыншагъэ быдэ 
яIэну, мамыру псэуну зэри-
гуапэр жиIащ. 

ЗэIущIэм и кIэухым Iуэху-
щIапIэм и лэжьакIуэхэр еп-
лъащ Авдеевкэ хуит къы-
зэращIыжам теухуа доку-
ментальнэ фильмым. 

 
БАХЪСЭН Ланэ.

мани Хэкум и сэбэп зы- рыIуэныгъэ зэрызэращIы-

Дзюдо

ващ Урысей Федерацэм имы кIыну, и 
щIыхуэр банк хэм щиIэ ахъшэм ха-
гъэкIыну зэрамурадым щигъэгъуэ-
защ. 

ЩIыхуэ зытелъым и къалэнхэр щи-
мыгъэзащIэм, ар административнэ 
жэуапым, ирашэлIащ УФ-м и КоАП-м и  
5.35.1-нэ статьям ипкъ иткIэ.

Судыр Iуэхум хэплъэри, абы админи-
стративнэ тезыр тралъхьащ Iэмал 
имыIэу лэжьэну. Ауэ абыи мыхьэнэ 
иIакъым. 

Адэм и къалэныр гъэзэ щIэным 
зэремыбэкъуэфынур къыщыгурыIуар 
УФ-м и УК-м 157-нэ статьям и 1-нэ 
Iыхьэм ипкъ иткIэ уголовнэ Iуэху къа-
IэтынкIэ зэрыхъунур къыж раIа иужьщ. 

Арати, зимыIэ жьэу цIыхухъум щIыхуэу 
телъ псори зытригъэкIащ. 

Сабийхэм я
хуитыныгъэхэр

зэфIагъэувэжащ

Дзэлыкъуэ районым щып сэу 
цIыхухъум балигъ мы хъуа и сабий-
хэм яритын  хуея щIыхуэу сом мин 
350-м нэс телът. Суд унафэмкIэ адэм 
алименту къытехуэрт къилэжьымрэ 
нэгъуэщI и хэ хъуэхэмрэ я зэхуэди-
тIыр

ЩIыхуэ зытелъым ехьэлIауэ зэрыха-
гъэзыхь Iэмалхэр къагъэсэбэпащ - 

Урысей Федерацэм ирамыгъэкIыныр, 
и банк счетхэр убыдыныр. 

И къалэнхэр гъэзэщIэн Iуэху зэри-
мыхуэу, суд пристав-гъэзэщIакIуэм 
зыщигъэпщкIурти, щIыхуэ зытелъыр 
къалъыхъуэну унафэ къащтащ.  

Iуэхур щрагъэкIуэкIым  щIы хуэ 
 зытелъыр здэщыIэр яубзыхуащ. 
 Алиментхэр зымы тым ехьэлIа прото-
кол зэхагъэуващ УФ-м и КоАП-м и 
5.35.1-нэ статьям 1-нэ Iыхьэм ипкъ ит-
кIэ. Жэуап зэрихьынур къыгурыIуэжри, 
адэм щIыхуэу телъыр зытригъэкIы-
жащ. 

Зыгъэхьэзырар
УАРДЭ Жантинэщ.

Зэхьэзэхуэм щы  текIуа Хьэтуей 
къуажэм и волейболистхэрщ.НэгъэцIу Хьэсэнбий

гъэкIуэкIа лэжьыгъэ гугъу-

